
1.0  Cúlra agus Réamhrá  
  
“Tá an t-oideachas agus an oiliúint tábhachtach do dhaoine. Cuireann siad bealach ar fáil do dhaoine 

chun a gcumas ar fad a bhaint amach, chun saol níos saibhre a bheith acu agus chun cabhrú lenár 

sochaí forbairt. Is féidir leo thú a athrú ó bhonn, agus creidim go léirítear é sin sa fhrása “Cumasú”; 

táimid ag cumasú daoine tríd an bhfoghlaim agus táimid ag cabhrú leo a gcumas ar fad a bhaint amach.  

  

Joe McHugh TD, an tAire Oideachais agus Scileanna  

  
Ag teacht sna sála ar a cheapadh mar Aire Oideachais agus Scileanna i mí Dheireadh Fómhair 2018, 

chuaigh an tAire Joe McHugh i gcomhairle leathan le geallsealbhóirí chun sainaithint a dhéanamh ar 
na príomhréimsí, dar leo, lena n-áireamh i Ráiteas Straitéise nua don Roinn Oideachais agus Scileanna. 
Tá an Ráiteas ina threoirchreat straitéiseach don earnáil. Leagtar amach ann ráiteas misin comhtháite, 

luachanna agus spriocanna ardleibhéil agus leagtar síos ann an dóigh a soláthrófar seirbhísí agus a 
dtacófar leo sa mheántéarma.   

Mar gheall ar an gcumhacht atá ag seirbhísí oideachais agus oiliúna chun eolas a chomhroinnt agus 
chun saolta a shaibhriú, bhí an tAire McHugh ag iarraidh deis a fháil éisteacht le 

príomhgheallsealbhóirí agus féachaint go grinn ar an dul chun cinn a rinneadh go dtí seo chun 
measúnú a dhéanamh ar luas agus scála an athraithe agus chun rath an Phlean Gníomhaíochta a 
thomhas. Reáchtáladh sraith imeachtaí comhairliúcháin earnála ar fud na tíre, mar aon le 

comhairliúchán ar líne leis an bpobal i gcoitinne. Úsáideadh an t-aiseolas a fuarthas chun bonn eolais 
a chur faoi fhorbairt na ndoiciméad dar teideal CUMASÚ: Ráiteas Straitéise 2019-2021 agus an Plean 
Gníomhaíochta don Oideachas 2019.   

Is mór idir an dá dhoiciméad sin agus an Ráiteas Straitéise roimhe don tréimhse 2016-2019 agus na 
Pleananna Gníomhaíochta a bhí ag gabháil leis an ráiteas sin. Ar mhaithe le freagairt d’ábhair imní faoi 

luas agus seicheamh an athraithe agus ar mhaithe le haird a thabhairt ar an ngá atá ann le cáilíocht 
níos fearr agus na torthaí foghlaimeora is fearr a ghnóthú, cuireadh béim nua ar dhaoine a chumasú 
lán a gcumais a bhaint amach.    

Coinníodh an tsamhail Plean Gníomhaíochta i bhfeidhm, mar gheall ar an luach atá ag baint léi maidir 
le hathchóiriú a dhéanamh ar fud an chórais ar fad, maidir le forbhreathnú ardleibhéil a thabhairt ar 
an earnáil agus maidir le sceidealú eolach a éascú. Ar an mbealach sin, is féidir linne, mar Roinn agus 

mar earnáil, a léiriú cad atá beartaithe againn a sholáthar ar bhonn bliantúil chun tacú le foghlaimeoirí 
agus leis an gcóras agus chun rannchuidiú le forbairt shóisialta agus eacnamaíoch na hÉireann i 
gcoitinne.    

Tá an Plean Gníomhaíochta don Oideachas 2019 ina chéim amháin de chur chuige comhtháite 
iomlánaíoch i leith athrú a bhaint amach i dtimpeallacht chasta dhinimiciúil. Leis an bPlean, cruthaítear 

nasc idir na móréachtaí a rinneadh sna blianta 2017 agus 2018 agus na huaillmhianta atá againn don 
todhchaí. Sa Phlean don bhliain 2019, leagadh na gníomhartha a bhí le comhlíonadh ag an Roinn agus 
ag an earnáil amach faoi chúig phríomhsprioc straitéiseacha. Agus iad faoi cheangal ama, bhí sé i gceist 

leis na gníomhartha sin freagairt do na riachtanais atá ag foghlaimeoirí, ag fostóirí agus ag an tsochaí 
i gcomhthéacs an mhórathraithe náisiúnta agus idirnáisiúnta, lena n-áirítear an Breatimeacht, éilimh 
ar scileanna agus déimeagrafaic.   

Ceaptar gach plean bliantúil chun cur le rath an ama atá thart agus le láidreachtaí an chórais oideachais 

agus oiliúna. Ceaptar iad freisin chun aghaidh a thabhairt go gníomhach ar laigí agus ar réimsí inar 
féidir feabhsuithe a dhéanamh.   

  

Le linn na bliana 2019, comhlíonadh, nó comhlíonadh go substaintiúil, 89% de na gníomhartha a bhí 
le déanamh.   

  

Is ionann an t-athbhreithniú deireadh bliana seo ar an bPlean Gníomhaíochta don Oideachas 2019 
agus an chéad athbhreithniú a rinneadh faoin doiciméad “Cumasú: Ráiteas Straitéise 2019-2021”. 

Foilsíodh tuarascálacha ráithiúla ar dhul chun cinn freisin. Tá na tuarascálacha sin agus an 
tAthbhreithniú seo araon ar fáil ar ár suíomh Gréasáin, www.education.ie.   

  

Príomhstraitéisí agus príomhthionscnaimh   
  

Is é an bonn atá leis an gcur chuige Plean Gníomhaíochta ná clár athchóirithe atá ceaptha chun go 
ngnóthóidh foghlaimeoirí na scileanna agus an t-eolas a theastaíonn uathu chun barr a gcumais a 

bhaint amach agus chun páirt iomlán a ghlacadh sa tsochaí agus sa gheilleagar. Bhí ár ngníomhaíocht 
le linn na bliana 2019 bunaithe ar ár bpríomhstraitéisí agus ár bpríomhthionscnaimh, a bhfuil mar 
aidhm leo torthaí foghlaimeora níos fearr a sholáthar agus foghlaimeoirí a chumasú barr a gcumais a  

bhaint amach. Tríd an raon straitéisí comhtháite náisiúnta oideachais agus oiliúna sin, tugtar treo 
straitéiseach ardleibhéil don chreat Plean Gníomhaíochta agus brúitear athrú “uile-chórais” chun cinn 

ar fud chontanam an oideachais agus na hoiliúna.    

  

Agus beartais á bhforbairt agus pleananna gníomhaíochta/pleananna cur chun feidhme á bhfoilsiú 
agus á n-athbhreithniú, cuireadh obair faoi na straitéisí agus na beartais seo a leanas ar aghaidh sa 
bhliain 2019 laistigh den chreat straitéise foriomlán don earnáil:    

  

1.   Ráiteas Polasaí um Oideachas STEM 2017-2026  

2.   Déanann Teangacha Nasc, Straitéis do Theangacha Iasachta san Oideachas in  

Éirinn 2017-2026  

3.   Straitéis Náisiúnta: Litearthacht agus Uimhearthacht don Fhoghlaim agus don 

Saol  

2011-2020  

4.   Plean Gníomhaíochta chun Printíseacht agus Cúrsaí Oiliúna a Leathnú in Éirinn  

2016-2020  

5.   Straitéis Náisiúnta Scileanna na hÉireann 2025.  

6.   Scileanna Teicneolaíochta 2022 - Tríú Plean Gníomhaíochta na hÉireann um  

Scileanna TFC  

7.   Straitéis Dhigiteach do Scoileanna 2015-2020: Teagasc, Foghlaim agus Measúnú a  

Fheabhsú  

8.   An Polasaí don Oideachas Gaeltachta 2017-2022  

9.   Oilte in Éirinn, Nasctha ar fud an Domhain: Straitéis Oideachais Idirnáisiúnta 

d’Éirinn, 2016-2020  

10.   Straitéis Breisoideachais agus Oiliúna 2014-2019  

11.   An Straitéis Náisiúnta Ard-Oideachais go dtí 2030  

12.   Creat don tSraith Shóisearach  

13.   “Oideachas don Inbhuanaitheacht”: Straitéis Náisiúnta um Oideachas don  

Fhorbairt Inbhuanaithe in Éirinn 2014-2020  

14.   Straitéis 20 Bliain don Ghaeilge 2010-2030  

15.   An Plean Seirbhísí Comhroinnte don Earnáil Oideachais agus Oiliúna 2017-2020  

16.   DEIS (Comhionannas Deiseanna a Sholáthar i Scoileanna) 2017  

17.   Plean Gníomhaíochta um Sholáthar Múinteoirí  

18.   Tionscnamh Náisiúnta Síolta/Aistear  

19.   Straitéis um Fhoghlaim le Cuidiú Teicneolaíochta sa Bhreisoideachas agus san  

Oiliúint 2016-2019  

20.   Ráiteas Polasaí Folláine agus Creat Cleachtas 2018–2023  

21.   Plean Náisiúnta um Chothromas Rochtana ar an Ardoideachas 2015-2021  

22.   An tSamhail um Chuimsiú Scoile  

  

Rannchuidíomar le hathchóirithe agus straitéisí ar fud an Rialtais freisin trínár gcuid oibre ar na nithe 
seo a leanas: Torthaí Níos Fearr, Todhchaí Níos Gile: Creatlach an Pholasaí Náisiúnta do Leanaí agus 
do Dhaoine Óga, 2014-2020; Plean Náisiúnta Leathanbhanda; Straitéis Náisiúnta um Oideachas don 

Fhorbairt Inbhuanaithe 2014-2020; Plean Gníomhaíochta um Shábháilteacht ar Líne; Straitéis 20 Bliain 
don Ghaeilge, 2010-2030; an plean “Óige Ildánach” faoin gclár Éire Ildánach; Plean Gníomhaíochta um 
Thithíocht agus Easpa Dídine; Poist sa Todhchaí in Éirinn; Ár nAcmhainn Tuaithe a Bhaint Amach: Plean 

Gníomhaíochta um Fhorbairt Tuaithe; Plean um Ghníomhú ar son na hAeráide; Plean Athnuachana na 
Státseirbhíse; Ár Seirbhís Phoiblí 2020; Plean Forbartha Náisiúnta; agus Tionscadal Éireann 2040.   

  

Trí gach ceann de na tionscnaimh sin, cuirtear mórchlár oibre athchóirithe an Rialtais ar aghaidh chun 
a chinntiú go soláthrófar seirbhísí agus tacaí trasrialtais ar bhealach comhtháite agus de réir leibhéal 

barrmhaith.   

  

Príomhchumasóirí  
  

Soláthar airgeadais:  

Is trí leithdháileadh buiséid bliantúil na Roinne a chumasaítear ár gcuid oibre go príomha. Bhí an 
bhliain 2019 ar an tríú bliain ina ndearnadh mórinfheistíocht san oideachas agus san oiliúint, agus 
méadú €1.7bn (18.7%) ann thar an tréimhse 2017-2019. Bhí an buiséad don bhliain 2019 cothrom leis 

an gcaiteachas rialtais ab airde riamh ar an oideachas agus ar scileanna ag an am. Agus é cothrom le 

€10.8 billiún san iomlán, tháinig méadú 7%, beagnach, ar an mbuiséad i gcomparáid leis an bhfigiúr 

don bhliain 2018. B’ionann agus €941 mhilliún an sciar caipitil den bhuiséad sin.  

Áiríodh iad seo a leanas le roinnt de na príomhnithe a ndearnadh soláthar dóibh i mBuiséad 2019:  

Poist bhreise i scoileanna: Soláthraíodh cistiú do níos mó ná 1,300 ceann de phoist bhreise i 
scoileanna, lenar áiríodh 950 ceann de phoist bhreise chúntóra riachtanas speisialta agus 372 cheann 

de phoist bhreise teagaisc, chun freastal ar fhás sa daonra daltaí agus ar thuilleadh ranganna 
speisialta.   

Méadú ar Chistiú Scoile: Tháinig méadú 5% ar chaipitíocht ó mhí Mheán Fómhair 2019 amach. 
Leithdháileadh €10 milliún sa bhreis ar scoileanna thar an scoilbhliain 2019/20, agus €4 mhilliún den 
airgead sin á leithdháileadh sa bhliain 2019.   

Tionscnamh Caipitil Dhaonna dar luach €300m: Agus leas á bhaint as an gCiste Náisiúnta Oiliúna, 
bunaíodh Tionscnamh mór nua Caipitil Dhaonna chun €300 milliún a leithdháileadh ó bharrachas an 

Chiste thar an tréimhse 2020-2024 chun freastal ar riachtanais scileanna amach anseo an gheilleagair 
agus chun infheistíocht bhreise a sholáthar ar leibhéil 6-8 san ardoideachas. A bhuí leis an infheistíocht 
sin, beifear in ann acmhainn a mhéadú ar fud na hearnála ardoideachais chun freastal ar na riachtanais 

scileanna tosaíochta atá ag an lucht fiontair, chun fás fostaíochta agus forbairt a bhrú chun cinn ar 
leibhéal réigiúnach agus chun tacú leis na príomhearnálacha eacnamaíocha freagairt do na dúshláin a 
chruthóidh an Breatimeacht.   

Díriú ar nuálaíocht agus ar shármhaitheas: Is é an Ciste Sármhaitheasa Scoile an tionscnamh Rialtais 
atá ceaptha chun nuálaíocht áitiúil a spreagadh agus a chothú. Tháinig méadú 25%, go níos mó ná 

€2.5 milliún, ar chistiú an Chiste le linn na bliana, rud a chumasóidh tuilleadh scoileanna obair i 
gcomhar lena chéile ina mbraislí chun triail a bhaint as réitigh nuálacha ar dhúshláin choiteanna.   

Tacaíocht do cheannaireacht scoile agus d’fholláine i scoileanna:  Rinneadh infheistíocht bhreise 
chun lá scaoilte amháin sa bhreis a thabhairt do phríomhoidí teagaisc i mbunscoileanna agus chun 
ceithre lá scaoilte sa bhreis a thabhairt do phríomhoidí teagaisc i scoileanna ina bhfuil ranganna 

speisialta. Rinneadh soláthar freisin do dheichniúr síceolaithe eile a cheapadh chuig an tSeirbhís 
Náisiúnta Síceolaíochta Oideachais chun tacú le folláine i scoileanna.   

Feabhas a chur ar thorthaí do leanaí a bhfuil riachtanais bhreise chúraim acu:  Leithdháileadh 
beagnach €5 mhilliún chun tacú leis an Athbhreithniú Cuimsitheach ar Scéim na gCúntóirí Riachtanas 
Speisialta a chur chun feidhme, rud a raibh i gceist leis tacú le samhail nua um chuimsiú scoile ionas 

gur féidir na tacaí cuí a thabhairt ag an am cuí do dhaltaí a bhfuil riachtanais bhreise chúraim acu.   

Scoileanna úrscothacha a thógáil: Tá clár uaillmhianach tógála scoileanna á sholáthar againn faoi 

Thionscadal Éireann 2040, agus tacaíodh le suas le 23,000 ceann d’áiteanna nua scoile agus d’áiteanna 
athsholáthair scoile a chruthú sa bhliain 2019.  Bhain níos mó ná 45 mhórthionscadal scoile na 

céimeanna deireanacha dá gcríochnú amach sa bhliain 2019. Leithdháileadh €50 milliún – a bhí 
cothrom le méadú 67% ar an bhfigiúr don bhliain 2018 – chun cabhrú leis an mbonneagar TFC a 
uasghrádú tuilleadh sna scoileanna uile, ar aon dul leis an uaillmhian atá againn eolaíocht 

ríomhaireachta agus códú a leabú ar fud an churaclaim.   

Ardoideachas: Infheistíodh cistiú reatha breise €57 milliún i dtionscnaimh ardoideachais sa bhliain 

2019. Soláthraíodh cistiú breise €41 mhilliún do bhearta pá agus do phinsin san earnáil ardoideachais 
freisin. Úsáideadh an cistiú sin chun na nithe seo a leanas a sholáthar: 3,500 ceann d’áiteanna breise; 
tionscnaimh atá ceaptha chun tacú le dámhachtainí nuálaíochta agus feidhmíochta; acmhainn 

teagaisc agus foghlama; 1,000 ceann de spásanna breise ar chlár Springboard+; cistí taighde le 
haghaidh Institiúidí Teicneolaíochta/Ollscoileanna Teicneolaíochta; agus foghlaim pháirtaimseartha 
agus sholúbtha. Rinneadh mórinfheistíocht €4.5 milliún i bhfoghlaim sholúbtha agus ar líne a sholáthar 

in Institiúidí Ardoideachais agus rinneadh infheistíocht €5 mhilliún i dtacaí breise teagaisc agus 

foghlama a sholáthar do bhaill foirne. Neartaíodh seirbhísí comhairleoireachta san ardoideachas 
freisin. Soláthraíodh cistiú breise €337m don ardoideachas le linn na bliana 2019 i gcomparáid leis an 
bhfigiúr don bhliain 2016 (tháinig méadú €260m ar chistiú reatha ón mbliain 2016 amach agus tháinig 

méadú €79m ar chistiú caipitil ón mbliain 2016 amach). Leithdháileadh infheistíocht chaipitil €150 
milliún ar an earnáil ardoideachais, ar an earnáil breisoideachais agus oiliúna agus ar an earnáil taig hde 
sa bhliain 2019 freisin.   

Printíseachtaí agus Scileanna: Cuireadh cistiú ar fáil chun tacú le 7,000 clárú printíseachta, le 5,000 
rollú i gcúrsaí oiliúna agus le 11 scéim printíseachta nua, ar aon dul leis an ngealltanas foriomlán uainn 

an líon printíseachtaí a dhúbailt. Rinneadh mórinfheistíocht i bhfoghlaim agus forbairt fórsa saothair 
freisin. Cuireadh cistiú €6 mhilliún sa bhreis ar fáil do Skillnet Ireland agus cuireadh €11 mhilliún ar fáil 
do thionscnaimh forbartha scileanna fostaithe.   

Pá seirbhíse poiblí: soláthraíodh €122m chun Comhaontú Pá agus Cobhsaíochta na Seirbhíse Poiblí 
agus toradh na díospóireachta le déanaí ar scálaí tuarastail iontrálaithe nua a chur chun feidhme.   

Athchóiriú an Chiste Náisiúnta Oiliúna: Bhí tobhach an Chiste Náisiúnta Oiliúna le méadú faoi 0.1% 
sna blianta 2019 agus 2020 chun infheistíocht a chistiú in oideachas agus oiliúint atá ábhartha do 

riachtanais scileanna an gheilleagair. Foilsíodh plean cur chun feidhme don athbhreithniú 
neamhspleách ar an gCiste Náisiúnta Oiliúna, rud inar leagadh béim ar an tiomantas atá ann don 
Chiste a athchóiriú chun a chinntiú go leanfaidh sé le bheith freagrúil do shaol na hoibre.  

Tá fairsinge na hinfheistíochta sin ar fad mar fhianaise ar an dóigh ar cistíodh an t -oideachas agus an 
oiliúint chun torthaí a bhaint amach do raon foghlaimeoirí éagsúla agus chun dul chun tairbhe cuid 

mhór earnálacha den tsochaí: daoine aonair, pobail agus fostóirí.   

Dul chun cinn ar an gclár reachtach:   

Ba le hAcht na nOllscoileanna Teicneolaíochta, 2018, agus leis an Acht Oideachais (Ligean isteach i 

Scoileanna), 2018, araon a éascaíodh mórfhorbairtí sa bhliain 2019.   

Foráiltear le hAcht na nOllscoileanna Teicneolaíochta, 2018, do shamhail nua Ollscoileanna  

Teicneolaíochta a fhorbairt. Agus í ag teacht i bhfeidhm go foirmiúil an 1 Eanáir 2019, is í an chéad  

Ollscoil Teicneolaíochta ná Ollscoil Teicneolaíochta Bhaile Átha Cliath (ar a dtugtar OT Bhaile Átha 

Cliath freisin agus a chuimsíonn Institiúid Teicneolaíochta Bhaile Átha Cliath, Institiúid Teicneolaíochta 
Bhaile Bhlainséir agus Institiúid Teicneolaíochta Thamhlachta, mar a bhí roimhe seo).   

Tá ceithre chuibhreannas eile Institiúidí Teicneolaíochta ag gabháil don phróiseas measúnaithe faoi 
láthair, agus iad ag iarraidh ainmniú a fháil mar ollscoileanna teicneolaíochta:   

1. Ollscoil Teicneolaíochta na Mumhan, a chuimsíonn Institiúid Teicneolaíochta Chorcaí agus 
Institiúid Teicneolaíochta Thrá Lí (agus a chuir iarratas isteach ar ainmniú a fháil mar Ollscoil 
Teicneolaíochta sa bhliain 2019)   

2. An Ollscoil Teicneolaíochta d’Oirdheisceart na hÉireann, a chuimsíonn Institiúid Teicneolaíochta 
Phort Láirge agus Institiúid Teicneolaíochta Cheatharlach   

3. Comhaontas Chonnacht-Uladh, a chuimsíonn Institiúid Teicneolaíochta na Gaillimhe-Maigh Eo, 

Institiúid Teicneolaíochta Shligigh agus Institiúid Teicneolaíochta Leitir Ceanainn  
4. Institiúid Teicneolaíochta Bhaile Átha Luain agus Institiúid Teicneolaíochta Luimnigh  

Tá sé mar aidhm leis an Acht Oideachais (Ligean isteach i Scoileanna), 2018, próiseas cinnteoireachta 
níos struchtúrtha, níos cothroime agus níos trédhearcaí a bhaint amach i scoileanna maidir le rollú. 
Bhí tionchar láithreach ag roinnt alt tosaithe den Acht sa bhliain 2019, lenar áiríodh toirmeasc a chur 

ar tháillí ligin isteach agus rollaithe a ghearradh, deireadh a chur le ról an reiligiúin i ligean isteach i 

scoileanna do gach bunscoil, beagnach, agus scoileanna a chumasú obair i gcomhar lena chéile agus 

iad ag bainistiú a bpróiseas ligin isteach.  Ina theannta sin, chuir an tAire ceangal ar scoileanna 
ranganna speisialta a oscailt do leanaí a bhfuil riachtanais speisialta oideachais acu i gcás go measann 
an Chomhairle Náisiúnta um Oideachas Speisialta é sin a bheith riachtanach agus nach bhfuil socruithe 

áitiúla ar na bacáin. Ar an mbealach sin, foráladh leis an Acht do rochtain mhéadaithe ar sheirbhísí 
príomhshrutha a thabhairt do leanaí áitiúla a dteastaíonn áit scoile uathu.  Rinneadh ullmhúcháin le 
linn na bliana freisin d’ailt eile den Acht a thosú go luath sa bhliain 2020.  

Rinneadh an tAcht um Cháilíochtaí agus Dearbhú Cáilíochta (Oideachas agus Oiliúint) (Leasú), 2019, a 
shíniú ina dhlí i mí Iúil 2019. Réiteofar leis an Acht an bealach le haghaidh Marc Oideachais 

Idirnáisiúnta a fhorbairt lena úsáid agus dearbhú cáilíochta á dhéanamh ar sholáthraithe. Neartaítear 
leis an Acht an ról atá ag Dearbhú Cáilíochta agus Cáilíochtaí Éireann mar rialálaí cáilíochta san earnáil 
oideachais trí Bhéarla agus na téarmaí agus coinníollacha fostaíochta atá ann san earnáil sin. Bunaítear 

leis an Acht Ciste náisiúnta nua um Fhoghlaimeoirí a Chosaint chun a chinntiú go mbeidh mic léinn in 
ann a gclár oideachais agus oiliúna a chríochnú i gcás go scoirfear dá gclár roimh am. Cruthaítear leis 
an Acht freisin sásra nua trína bhféadfaidh institiúidí ardoideachais iarratas a dhéanamh ar údarú chun 

“ollscoil” a thabhairt orthu féin. Rinne Coláiste Ríoga na Máinleá in Éirinn iarratas rathúil ar stádas 
ollscoile faoin bhforáil sin cheana féin.  

Le linn na bliana 2019, rinneadh mórdhul chun cinn ar an mBille Oideachais (Cairt Mac Léinn agus 
Tuismitheoirí), lena bhforáiltear do Chairt Mac Léinn agus Tuismitheoirí a chur i bhfeidhm i ngach scoil, 
agus ar an mBille um Thaifid Áirithe a Choimeád araon. Foilsíodh an dá Bhille agus scrúdaíodh i dTithe 

an Oireachtais iad. Tá sé beartaithe iad a bhreithniú lena n-áireamh i gclár reachtach an Rialtais nua.   
An clár oibre Seirbhísí Comhroinnte a chur ar aghaidh:  

Rinneadh mórdhul chun cinn ar an gclár oibre seirbhísí comhroinnte sa bhliain 2019. Bunaíodh an 
Lárionad um Sheirbhísí Comhroinnte Gnó Oideachais chun freastal ar theacht isteach na Seirbhíse 

Comhroinnte Párolla a íocann le 27,000 fostaí de chuid na mBord Oideachais agus Oiliúna.    

Tosaíodh ar chur chun feidhme céimnithe na Seirbhíse Comhroinnte Párolla tráth a rinneadh na 

feidhmeanna párolla a bhí ag trí Bhord Oideachais agus Oiliúna a aistriú chuig an Lárionad um 
Sheirbhísí Comhroinnte Gnó Oideachais sa bhliain 2019.   

Ag deireadh na bliana 2019, tosaíodh ag obair ar sheirbhís láraithe bhainistithe nua párolla a chruthú 
sa Lárionad um Sheirbhísí Comhroinnte Gnó Oideachais chun próiseáil a dhéanamh ar na híocaíochtaí 
a dhéantar le thart ar 50,000 duine de phrintísigh agus d’oiliúnaithe de chuid na mBord Oideachais 

agus Oiliúna thar ceann SOLAS agus na mBord Oideachais agus Oiliúna.   

Rinneadh dul chun cinn ar an obair pleanála do chur chun feidhme céimnithe na Seirbhíse 

Comhroinnte Airgeadais do Bhoird Oideachais agus Oiliúna chomh maith. Tá seirbhísí 
ríomhshonrasctha á soláthar cheana féin don earnáil Bord Oideachais agus Oiliúna, scoileanna de 
chuid Bord Oideachais agus Oiliúna san áireamh, agus forbraíodh na seirbhísí sin tuilleadh sa bhliain 

2019.  

Tugadh faoi obair i ndáil leis an ardoideachas freisin. Cuireadh mionléarscáiliú agus mionanailís i gcrích 

ar na próisis reatha phárolla agus ar phróisis ghaolmhara bhainistíochta acmhainní daonna san earnáil 
agus úsáideadh Coláiste na Tríonóide chun an t-aistriú chuig seirbhísí comhroinnte párolla a thriail ó 
thaobh ollscoileanna de. Bunaithe ar an obair sin, cuireadh cás ceadaithe gnó le chéile chun bonn 

eolais a chur faoi phlean cuí cur chun feidhme le haghaidh bogadh i dtreo seirbhísí comhroinnte a 
sholáthar laistigh d’institiúidí ardoideachais.   

Chun cur le hobair a rinneadh sa bhliain 2018, forbraíodh réiteach roghnaithe chun an fheidhm párolla 
múinteoirí a uasghrádú chuig caighdeáin seirbhíse comhroinnte ionas go bhféadfadh sí freastal ar an 

120,000 íocaí atá aici ar bhealach níos fearr. Mar chuid de sin, rinneadh athbhreithniú piaraí ar an gcás 

gnó agus áirithíodh saineolas teicniúil chun feidhmchlár párolla a dhearadh.   

Leanamar ag obair leis an Oifig um Sholáthar Rialtais sa bhliain 2019 chun seirbhís chomhroinnte 

soláthair a chur ar fáil don earnáil oideachais agus oiliúna ar fad, agus sinn ag cloí ag an am céanna 
leis na rialacháin ón Oifig. Mar chuid de sin, cuireadh obair ar aghaidh chun feidhmeanna soláthair a 
ailíniú agus a chomhtháthú ina seirbhís chomhroinnte soláthair aonair don earnáil.  

Úsáid sonraí:  

Ar mhaithe le ceapadh beartais fianaisebhunaithe agus soláthar seirbhíse a fheabhsú, leanamar le 
feabhas a chur ar an dóigh a léirítear ár sonraí agus ar an dóigh a ndéantar anailís orthu. Sa bhliain 
2019, áiríodh leis an obair sin an chéad tacar riamh de tháscairí earnála a fhoilsiú. Tar éis próiseas 

inmheánach um promhadh cáilíochta, is é seo an chéad uair riamh ina bhfuil sonraí fíoraithe den sórt 
sin ar fáil go poiblí lena n-úsáid agus lena gcur i gcomparáid ar bhonn níos leithne. D’fhorbraíomar 

réamh-mheastacháin réigiúnacha maidir le rolluithe scoile agus chuireamar samhail le chéile chun an 
soláthar múinteoirí a thuiscint agus chun an t-éileamh ar mhúinteoirí a thuar freisin.   

Sa bhliain 2019, leanamar le páirt a ghlacadh sa phróiseas um athbhreithniú caiteachais agus 
rannchuidíomar le trí pháipéar. Comhpháipéar idir an Roinn Oideachais agus Scileanna agus an Roinn 
Caiteachais Phoiblí agus Athchóirithe ba ea an chéad cheann díobh dar teideal ‘Faireachán a 

Dhéanamh ar Ionchuir, Aschuir agus Torthaí sa Soláthar Riachtanas Speisialta Oideachais’. Ag gníomhú 
di i gcomhar leis an Roinn Oideachais agus Scileanna, threoraigh an Roinn Caiteachais Phoiblí agus 
Athchóirithe forbairt an dá pháipéar eile dar teideal ‘Caiteachas Iompair Scoile’ agus ‘Athbhreithniú 

ar Rannpháirtíocht i bPrintíseachtaí agus ar Chostais Phrintíseachtaí’ . Tá na réimsí a cumhdaíodh sna 
hathbhreithnithe sin freagrach as níos mó ná aon chúigiú dár gcaiteachas reatha laistigh den Roinn. 
Tá fionnachtana na n-athbhreithnithe á n-úsáid chun bonn eolais a chur faoi cheapadh beartais agus 

faoi sholáthar seirbhíse sna réimsí sin.   

Ag an am céanna, neartaíomar an cur chuige a ghlacaimid i leith sonraí a úsáid, chun a chinntiú go 

mbeidh treoir chuí ar fáil do bhaill foirne. Mar chuid den obair sin, cuireadh Creataí um Rialachas agus 
Bainistíocht Sonraí Corparáideacha le chéile, ina leagtar amach róil shoiléire agus freagrachtaí soiléire 
le haghaidh sonraí a úsáid. Forbraíodh clár um Chomhlíonadh Rialachais Sonraí agus Straitéis Sonraí 

don Roinn freisin.   

Príomhthéamaí agus Príomhéachtaí  
Sa bhliain 2019, d’fhéachamar le torthaí foghlama a fheabhsú. Rinneamar amhlaidh ar na bealaí seo a 
leanas: curaclaim a athbhreithniú agus a leasú; an rogha ábhar a mhéadú; an t-éileamh ar mhúinteoirí 
agus an soláthar múinteoirí a mheaitseáil ar bhealach níos fearr; tacú le húsáid fhreagrach a bhaint as 

an teicneolaíocht dhigiteach sa teagasc agus san fhoghlaim; folláine a fheabhsú; agus tacú le rochtain 
agus cuimsiú d’fhoghlaimeoirí atá i mbaol míbhuntáiste oideachasúil. Thacaíomar leis an ról atá ag 
oideoirí ach múinteoirí agus ceannairí (ceannairí amach anseo ina measc) a chumasú tuilleadh trí 

fhorbairt ghairmiúil leanúnach agus trí thacaí spriocdhírithe eile. D’fhéachamar le feabhas a chur ar 
na naisc idir an t-oideachas agus pobail, lena n-áirítear an lucht fiontair, chun go mbeidh meas ar an 
oideachas mar leas pobail. Taobh thiar den obair sin ar fad a bhí an díriú a leagadh ar na córais chuí a 

chur i bhfeidhm chun tacú le soláthar seirbhíse ar fud na hearnála, lenar áiríodh tionscnaimh 
thrasrialtais amhail cláir athchóirithe shibhialta agus cláir athchóirithe seirbhíse poiblí a chur ar 
aghaidh.   

Rud ba shonraí fós, is féidir ár ngníomhaíocht ardleibhéil sa bhliain 2019 a ghrúpáil timpeall ar na 
téamaí seo a leanas:   

Leanúint le hathbhreithniú agus athchóiriú curaclaim chun go ngn óthóidh foghlaimeoirí na 

scileanna is cuí: tugadh athruithe ábhair (díolúintí san áireamh) agus deiseanna nua foghlama isteach; 
rinneadh athruithe chun cabhrú le brú a mhaolú ar dhaltaí a gcailleann duine muinteartha leo le linn 
scrúduithe Stáit; tá tacaí teanga iasachta (scéim na gCúntóirí Teanga) á gcur i bhfeidhm i dtuilleadh 

scoileanna; agus tháinig méadú ar an nglacadh le clár Erasmus+.   

Meas a thabhairt ar an tábhacht a bhaineann le folláine do gach foghlaimeoir:  rinne an tSeirbhís 

Náisiúnta Síceolaíochta Oideachais síceolaithe breise a earcú chun tacú le foghlaimeoirí agus 
scoileanna agus sholáthair sí raon acmhainní do phobail scoile; tá creat toilithe ar fáil anois d’institiúidí 
ardoideachais; tá cinnteacht mhéadaithe tithíochta ag mic léinn tríú leibhéal anois tar éis cóiríocht do 

mhic léinn a áireamh sna rialacháin maidir le criosanna brú cíosa; tháinig méadú ar an úsáid a 
bhaineann múinteoirí agus daoine óga as acmhainní agus tacaí Webwise; agus cuireadh bia sláintiúil 
agus gníomhaíocht fhisiciúil chun cinn.    

Tacú le foghlaimeoirí atá i mbaol míbhuntáiste oideachasúil:  táthar ag tacú leis an aistriú leanaí faoi 
mhíchumas ón réamhscoil chuig an scoil agus tá treoirlínte i bhfeidhm do scoileanna chun tacú le 

haistrithe rathúla a dhéanamh ag na príomhchéimeanna den oideachas; tá an tSamhail nua um 
Chuimsiú Scoile á triail chun na tacaí cuí a thabhairt ag an am cuí do dhaltaí a bhfuil riachtanais bhreise 
acu; rinneadh meastóireacht ar an treoir-Thionscadal Taispeána Teiripe Ionscoile; a bhuí le cistiú 

breise, cruthaíodh 950 ceann nua de phoist chúntóra riachtanas speisialta; agus cuireadh cistiú 
méadaithe ar fáil le haghaidh tacaí do mhic léinn tríú leibhéal agus le haghaidh bearta rochtana.   

Tacú le seirbhís ar ardchaighdeán a sholáthar d’fhoghlaimeoirí: cuireadh bearta ar aghaidh chun an 
t-éileamh ar mhúinteoirí agus an soláthar múinteoirí a mheaitseáil ar bhealach níos fearr; tugadh tacaí 
agus bearta ceannaireachta isteach ar fud na hearnála; leanadh le hathchóirithe a dhéanamh ar an 

oideachas tosaigh múinteoirí; soláthraíodh forbairt ghairmiúil leanúnach d’oideoirí ar leibhéal na 
luathbhlianta, na bunscoile agus na hiar-bhunscoile, lenar áiríodh níos mó ná 330 áit a chur ar fáil do 

chláir forbartha gairmiúla san oideachas speisialta; foilsíodh sraith tuarascálacha agus treoracha 
cigireachta do scoileanna; agus tugadh ciste nua taighde agus nuálaíochta isteach d’institiúidí 
teicneolaíochta agus d’ollscoileanna teicneolaíochta.   

Treisiú leis an gcaidreamh idir an earnáil oideachais agus oiliúna, pobail áitiúla agus an mhórshochaí: 
leanadh leis an earnáil threasach a athfhorbairt, agus an chéad Ollscoil Teicneolaíochta (Ollscoil 

Teicneolaíochta Bhaile Átha Cliath) á bunú; rinneadh soláthar do suas le 9,000 áit a chur ar fáil ar raon 
leathan cúrsaí Springboard+; méadaíodh an líon printíseachtaí atá ar fáil; leanadh le tacaíocht a 
thabhairt do na Fóraim Réigiúnacha Scileanna; méadaíodh an soláthar foghlama ar feadh an tsaoil 

(lenar áiríodh trí Skillnet Ireland); leithdháileadh €14.25m ar thionscadail Ollscoile Teicneolaíochta 
agus ar thionscadail eile um athstruchtúrú tírdhreacha; rinneadh dul chun cinn ar na gníomhartha 
tosaíochta atá in Athbhreithniú Indecon ar an nGairmthreoir a chur chun feidhme; foilsíodh an “Plean 

Gníomhaíochta um Scileanna TFC 2019-2022”; foilsíodh an Bille Oideachais (Cairt Mac Léinn agus 
Tuismitheoirí), lena dtacaítear leis an ról atá ag foghlaimeoirí agus tuismitheoirí san oideachas; 
chuamar i ndáil chomhairle lenár gcomhpháirtithe maidir le gnéithe den Acht Oideachais (Ligean 

isteach i Scoileanna), 2018, agus le linn dúinn athbhreithniú a dhéanamh ar an Lámhleabhar Rialachais 
do Bhunscoileanna 2015 - 2019; agus chuireamar cistiú ar fáil chun an chruthaitheacht a chothú 
tuilleadh i measc daoine óga faoin gclár Éire Ildánach.   

Na córais chuí tacaíochta a bheith i bhfeidhm againn chun cabhrú leis an earnáil seirbhísí a 
sholáthar: leanadh le hinfheistíocht chaipitil a dhéanamh san earnáil ar fad agus ceannaíodh láithreáin 

chun freastal ar an éileamh ar scoileanna nua; cuireadh an “Treoirchlár um Uasghrádú Éifeachtúlachta 
Fuinnimh do Scoileanna” i bhfeidhm; soláthraíodh cistiú do mhórthionscadail chaipitil san 
ardoideachas agus comhtháthaíodh tosaíochtaí um ghníomhú ar son na haeráide isteach in 

athfhorbairt an bhonneagair ardoideachais; tacaíodh le ceapadh beartais fianaisebhunaithe trí na 

“Táscairí Oideachais d’Éirinn”, lena gcumhdaítear an earnáil ar fad, a fhoilsiú agus trí 

réamhmheastacháin réigiúnacha a fhorbairt maidir le rolluithe scoile; neartaíodh rialachas sonraí 
laistigh den Roinn agus neartaíodh rialachas ar fud gníomhaireachtaí, comhlachtaí atá faoi choimirce 
na Roinne agus seirbhísí tacaíochta; leanadh le seirbhísí comhroinnte a chur i bhfeidhm ar fud na 

hearnála; forbraíodh creat le haghaidh cur chuige comhtháite straitéiseach a ghlacadh i leith an 
oideachais threasaigh; agus neartaíodh rialáil na hearnála de bharr theacht i bhfeidhm an Achta um 
Cháilíochtaí agus Dearbhú Cáilíochta (Oideachas agus Oiliúint) (Leasú), 2019.    

  

Cuid 4: An dul chun cinn a rinneadh sa bhliain 2019 i dtreo na cúig sprioc straitéiseacha a bhaint 
amach   

  
1.0  SPRIOC 1: Eispéireas foghlama agus rath na bhfoghlaimeoirí a fheabhsú  

  
Is é atá i gceist le Sprioc 1 timpeallachtaí foghlama a thógáil ina gcothaítear sláinte, folláine agus 
forbairt phearsanta do gach foghlaimeoir. I dtimpeallachtaí dearfacha sofhreagracha, tugtar 
deiseanna do gach foghlaimeoir páirt iomlán a ghlacadh ina n-eispéireas oideachais agus oiliúna agus 

an tairbhe is mó is féidir a bhaint as. Maidir le torthaí níos fearr a bhaint amach d’fhoghlaimeoirí, don 
tsochaí agus don gheilleagar, baineann ríthábhacht le curaclaim agus measúnuithe a fhorbairt agus a 
athbhreithniú, le haistrithe a chumasú agus le glacadh leis an gcumhacht atá ag teicneolaíochtaí 

digiteacha ar fud chontanam an oideachais agus na hoiliúna.    

  
Is é an toradh a bheidh ar na gníomhartha a bhaineann leis an sprioc seo a chomhlíonadh ná gur 

cheart go mbeadh rátaí rannpháirtíochta, rátaí coinneála agus feidhmíocht daltaí Éireannacha ar 
gach leibhéal den chóras rangaithe i measc na gceann is fearr san Eoraip.    

Ar aon dul leis an déimeagrafaic, mhéadaigh an líon daoine atá san oideachas lánaimseartha (gan an 
réamhscoil a áireamh) go 1,171,283 dhuine san iomlán (sa bhliain 2017, atá ar an mbliain is déanaí dá 

bhfuil figiúirí ar fáil). Tháinig méadú ar ár rátaí coinneála freisin, a fhágann go mbíonn níos mó daltaí 
ag críochnú a gcuid scolaíochta. Tháinig méadú ar an líon daltaí a rinne an Ardteistiméireacht ó 90.6% 
den chohórt incháilithe (2014) go 91.5% (sa bhliain 2018, atá ar an mbliain is déanaí dá bhfuil figiúirí 

ar fáil).    

Sa bhliain 2019, eisíodh na torthaí ón gClár um Measúnacht Idirnáisiúnta Daltaí (PISA) de chuid na 

hEagraíochta um Chomhar agus Fhorbairt Eacnamaíochta (ECFE) don bhliain 2018. Léiríodh sna torthaí 
go bhfuil ár ndaltaí 15 bliana d’aois i measc na ndaltaí is fearr feidhmíocht i litearthacht léitheoireachta 
agus go bhfuil siad go mór os cionn mheán ECFE i matamaitic agus in eolaíocht. Cé go bhfuil na torthaí 

i matamaitic agus in eolaíocht measartha seasmhach agus os cionn an mheáin, is féidir linn feabhsú 
tuilleadh. Tá béim á leagan ar scileanna smaointeoireachta criticiúla faoin gCreat don tSraith 
Shóisearach, agus táthar ag súil leis go gcabhróidh na hathruithe sin le daoine óga tuiscint a ghnóthú 

ar an dóigh ar féidir leo a gcuid eolais a úsáid san fhíorshaol.  

Léiríodh sa tuarascáil chuimsitheach ardoideachais dar teideal An Suirbhé ar Thorthaí Céimithe: Rang 

na Bliana 2017 (a foilsíodh sa bhliain 2019) go raibh 78% de chéimithe ag obair nó le tosú ag obair 
agus go raibh 14% díobh ag gabháil do thuilleadh staidéir. Tá fionnachtana na tuarascála á n-úsáid 
chun cabhrú le meastóireacht a mhúnlú agus le sármhaitheas a chur chun cinn san ardoideachas ar 

mhaithe le feabhas a chur ar thorthaí d’fhoghlaimeoirí.   

Leanamar le díriú ar Fholláine le linn na bliana 2019. Mar chuid den obair sin, triaileadh samhail nua 

um chuimsiú scoile lena gcomhtháthaítear seirbhísí daltalárnacha; rinneadh meastóireacht ar an 
treoir-Thionscadal Taispeána Teiripe Ionscoile; agus leanadh le méadú a dhéanamh ar an líon 

síceolaithe de chuid na Seirbhíse Náisiúnta Síceolaíochta Oideachais a thacaíonn leis an Ráiteas Polasaí 

Folláine agus Creat Cleachtas 2018 – 2023 a chur chun feidhme. San ardoideachas, dhréachtaíomar 
creat toilithe lena úsáid ag institiúidí ardoideachais agus thacaíomar le cur chun feidhme a dhéanamh 
ar reachtaíocht lena bhforáiltear do bhearta intuarthachta cíosa i gcóiríocht shaintógtha do mhic léinn 

tríú leibhéal.  

Leanamar lenár gclár um athchóiriú curaclaim agus um an rogha ábhar a mhéadú . Leanamar le 

curaclam na bunscoile a fhorbairt, agus tuarascáil á foilsiú againn maidir le códú agus 
smaointeoireacht ríomhaireachtúil sa churaclam. Sa tuarascáil sin, sainaithníodh na trí ghné 
d’inniúlacht dhigiteach – cruthú leis an teicneolaíocht, an teicneolaíocht a thuiscint, agus an 

teicneolaíocht a úsáid – atá ríthábhachtach maidir le códú agus smaointeoireacht ríomhaireachtúil a 
áireamh i gcuraclam. Leagadh amach inti freisin na bearta gearrthéarmacha agus fadtéarmacha a 
theastaíonn chun an méid sin a bhaint amach.  

Maidir leis an tsraith shóisearach, scrúdaíomar staidéar fadaimseartha ar thionchar na n-athruithe a 
tháinig as tabhairt isteach an Chreata don tSraith Shóisearach; d’fhoilsíomar athbhreithniú ar chineál 

roghnach na Staire faoin gCreat nua; agus thugamar isteach an chéim dheireanach de shonraíochtaí 
nua don tsraith shóisearach, lena gcumhdaítear ábhair theicneolaíochta, oideachas reiligiúnach, 
staidéar Giúdach agus na clasaicí.  

Maidir leis an tsraith shinsearach, leanamar le hathbhreithniú a dhéanamh ar shonraíochtaí ábhair 
don Ardteistiméireacht. Sa bhliain 2019, ba é a bhí i gceist leis sin tús a chur le hathbhreithniú ar 

Bhitheolaíocht, ar Cheimic agus ar Fhisic chun go n-áireofaí leo measúnú nua ar obair chúrsa, agus 
obair na ngrúpaí forbartha ábhair a chur ar aghaidh i nGaeilge, i Mandairínis na Síne do dhaoine nach 
cainteoirí dúchais iad agus i bPolainnis, Liotuáinis agus Portaingéilis do chainteoirí oidhreachta. 

Chríochnaíomar tuarascáil chomhairleach ar an athbhreithniú ar an tSraith Shinsearach freisin, rud 
inar leagadh amach na príomhthéamaí, na príomhsmaointe agus na príomhdhearcthaí a tháinig as an 

athbhreithniú.   

Mar chuid de na mórathruithe a rinneadh ar an bpróiseas scrúduithe Ardteistiméireachta, cuireadh 

socruithe speisialta i bhfeidhm do dhaltaí a gcailleann duine muinteartha leo chun iad a chumasú 
páipéir mhalartacha a dhéanamh i mí Iúil. Laghdaíodh an tréimhse ama le haghaidh torthaí a fháil 
freisin.   

Maidir le forbairt scileanna criticiúla, d’fhéachamar le móiminteam a chothú taobh thiar de na 
huaillmhianta atá againn do STEM agus do theangacha iasachta, agus sinn ag dúnadh na bearna i 

litearthacht agus in uimhearthacht agus ag baint leas as na bunathruithe san fhoghlaim a éascaítear 
leis an teicneolaíocht dhigiteach. Sa bhliain 2019, chuireamar tús le staidéar fadaimseartha ar an 
gCreat Foghlama Digití agus ar a chur chun feidhme i scoileanna; rinneamar moltaí maidir le tacaíocht 

theicniúil TFC a sholáthar i scoileanna; agus thacaíomar leis an gCiste Sármhaitheasa Scoile – Clár 
Digiteach agus STEM. Rinneadh dul chun cinn ar an “Ráiteas Polasaí um Oideachas STEM 2017 - 2026” 
a chur chun feidhme; forbraíodh plean oibre le haghaidh an t-oideachas ealaíon a chomhtháthú 

isteach i ngach eispéireas foghlama STEM agus forbraíodh creat i ndáil le comhpháirtíochtaí STEM idir 
an Lucht Gnó/Fiontair agus Scoileanna; agus féachadh le leibhéil rannpháirtíochta in ábhair STEM a 
mhéadú trí fheachtas fógraíochta a bhí dírithe ar fhoghlaimeoirí, ar mhúinteoirí, ar cheannairí scoile 

agus ar thuismitheoirí.   

Faoin bplean “Scileanna Teicneolaíochta 2022: Tríú Plean Gníomhaíochta na hÉireann um Scileanna 

TFC” (a foilsíodh i mí Feabhra 2019), táimid ag obair i gcomhar leis an lucht tionscail agus leis an Roinn 
Gnó, Fiontar agus Nuálaíochta chun 47,000 céimí TF a sholáthar faoin mbliain 2022 agus chun conairí 
cuí oideachais agus oiliúna a sholáthar ionas gur féidir le daoine scileanna difriúla ardleibhéil TFC a 

bhfuil tóir ag raon éagsúil tionscal orthu a fhoghlaim agus oiliúint agus uasoiliúint a fháil iontu. Tr ína 
bheith ag obair chun freastal ar na riachtanais atá ag Éirinn le céimithe atá oilte i ríomhaireacht agus 

in innealtóireacht leictreonach agus leictreach, is féidir linn feidhmíocht eacnamaíoch a chothú agus 

a bhrú chun cinn thar na blianta atá romhainn.  

Seoladh an Tionscnamh Caipitil Dhaonna i mí na Samhna 2019, rud lena ngabhfaidh infheistíocht 

€300m thar thréimhse cúig bliana idir 2020 agus 2024 (€60m in aghaidh na bliana). Is é an aidhm atá 
leis an tionscnamh acmhainn bhreise a chruthú ar fud na hEarnála Ardoideachais ionas gur féidir 
freastal ar na riachtanais scileanna tosaíochta atá ag an lucht fiontair. Beidh an tionscnamh mar chuid 

lárnach de fhreagairt straitéiseach na tíre i leith aghaidh a thabhairt ar riachtanais scileanna an 
gheilleagair, i leith rioscaí an Bhreatimeachta a mhaolú, i leith déileáil leis an digitiú agus le saol oibre 
na todhchaí agus i leith Éire a ullmhú do na dúshláin eile a d’fhéadfadh teacht roimh an ngeilleagar. A 

bhuí le hinfheistíocht €24 mhilliún ón Rialtas i gColún 2 den Tionscnamh Caipitil Dhaonna, cruthaíodh 
níos mó ná 3,000 áit nua ar 138 gcúrsa lánaimseartha fochéime in 22 cheann d’institiúidí 
ardoideachais poiblí agus príobháideacha i mí na Nollag 2019. Tá na cúrsaí sin le tosú i bhfómhar na 

mblianta 2020 agus 2021. Eiseofar dhá ghlao eile sa bhliain 2020.  

 Le linn na bliana 2019, leanadh ag obair chun feabhas a chur ar inniúlacht i dteangacha agus chun 

an glacadh le teangacha a éagsúlú arís eile ar mhaithe le tuilleadh deiseanna a chruthú 
d’fhoghlaimeoirí agus freastal ar riachtanais scileanna.  Leis an straitéis “Déanann Teangacha Nasc: 
Straitéis do Theangacha Iasachta san Oideachas in Éirinn 2017 – 2026”, a foilsíodh ag deireadh na 

bliana 2017, cuirtear leis an dátheangachas a gnóthaíodh trí Ghaeilge agus Béarla a fhoghlaim ar 
leibhéal na bunscoile. Is é an aidhm atá léi feabhas a chur ar inniúlacht teanga, an glacadh le teangacha 
a éagsúlú agus a mhéadú, feasacht a mhéadú ar an tábhacht a bhaineann le foghlaim teanga, agus 

feabhas a chur ar rannpháirtíocht fostóirí i dteangacha trádála a fhorbairt agus a úsáid.  Tháinig méadú 
ar an líon iar-bhunscoileanna atá páirteach i scéim na gCúntóirí Teanga sa bhliain 2019. Tháinig méadú 

ar rannpháirtíocht i gclár Erasmus+ freisin. Maidir le Gaeilge go sonrach, sholáthraíomar treoir do 
naíonraí agus do scoileanna chun tacú leis an tumoideachas agus le naisc idir leibhéil dhifriúla 
oideachais agus reáchtáladh treoirmhodúl Idirbhliana inar soláthraíodh – ó scoileanna ríomh-Mhoil 

Gaeltachta – Fisic ardleibhéil na hArdteistiméireachta trí Ghaeilge do dhaltaí in iar-bhunscoileanna 
eile Gaeltachta.   

  

  
Eochairtháscairí ar dhul chun cinn agus rath do Sprioc 1 sa bhliain 20191  

  

Réimse beartais  Táscaire  Tomhas  

Folláine  An líon laethanta tiomnaithe do 
ghníomhaíochtaí tacaíochta agus 
forbartha i scoileanna ag  

síceolaithe ón tSeirbhís Náisiúnta  

Síceolaíochta Oideachais  

5,285 (2018)  

An soláthar agus an rath in 
ábhair STEM, agus an glacadh  

leo, i measc daltaí iarbhunscoile  

An % de dhaltaí 
Ardteistiméireachta a  

fhaigheann grád H4 nó níos airde 

i matamaitic ardleibhéil   

56.8% (2018)  

                                                             
1 I mí Dheireadh Fómhair 2019, d’fhoilsigh an Roinn an chéad tacar de tháscairí earnála: An Tuarascáil “Táscairí 
Oideachais d’Éirinn”. Foilseofar tuarascálacha tugtha chun dáta ar eatraimh, agus beidh na figiúirí sa tuarascáil 
don bhliain 2019 ar an mbonnlíne le haghaidh dul chun cinn agus rath a thomhas.  

An % de dhaltaí 
Ardteistiméireachta a  

fhaigheann grád O4 nó níos airde 

i matamaitic gnáthleibhéil  

56.1% (2018)  

An % de scoileanna buachaillí atá 

ag tairiscint ábhar STEM seachas 

matamaitic nó eolaíocht  

96.0% (2018)  

An % de scoileanna cailíní atá ag 

tairiscint ábhar STEM seachas 

matamaitic nó eolaíocht  

56.1% (2018)  

An % de scoileanna measctha atá 

ag tairiscint ábhar STEM seachas 

matamaitic nó eolaíocht  

93.1% (2018)  

An % de bhuachaillí sa 6ú bliain 

atá ag déanamh dhá ábhar STEM  

40.0% (2018)  

 nó níos mó (seachas matamaitic 

agus bitheolaíocht)  

 

An % de chailíní sa 6ú bliain atá 
ag déanamh dhá ábhar STEM nó 
níos mó (seachas matamaitic  

agus bitheolaíocht)  

8.0% (2018)  

An soláthar agus an rath i 

dteangacha iasachta, agus an 

glacadh leo, i measc daltaí 

iarbhunscoile  

An % de dhaltaí 
Ardteistiméireachta a  

fhaigheann grád H4 nó níos airde 

in aon teanga iasachta  

31.5% (2018)  

An % d’iar-bhunscoileanna atá ag 

tairiscint dhá theanga iasachta ar 

a laghad  

74.1% (2018)  

An % de bhuachaillí sa 6ú bliain 

atá ag déanamh staidéar ar 

theanga iasachta amháin ar a 

laghad  

69.0% (2018)  

An % de chailíní sa 6ú bliain atá 

ag déanamh staidéar ar theanga 

iasachta amháin ar a laghad  

86.5% (2018)  

Rátaí coinneála go dtí an 

Ardteistiméireacht  

An % de dhaltaí atá ag déanamh 

na hArdteistiméireachta  

91.6% (2017)  

2.0  SPRIOC 2: Feabhas a chur ar dhul chun cinn na bhfoghlaimeoirí atá i mbaol míbhuntáiste 
oideachasúil nó ar dhul chun cinn na bhfoghlaimeoirí a bhfuil riachtanais speisialta oideachais acu.  

Bunphrionsabal dár gcóras oideachais agus oiliúna is ea oideachas cuimsitheach. Cuid ríthábhachtach 

de dheireadh a chur le timthriall an mhíbhuntáiste is ea oideachas agus oiliúint. Tá bearta i bhfeidhm 
ag Éirinn le lear blianta anuas chun tacú leis na riachtanais ilchineálacha atá ag daltaí ar gach aois. Cé 
go ndearnadh an-dul chun cinn ar chomhionannas agus comhionannas deiseanna a chur ar aghaidh, 

ní mór dúshláin mhóra a shárú fós chun a chinntiú go dtabharfar tacaíocht leordhóthanach do leanaí 
agus daoine óga ó chúlraí difriúla ionas go n-éireoidh leo sa chóras oideachais.   

Ceapadh na gníomhartha faoi Sprioc 2 chun feabhas a chur ar thorthaí oideachais na bhfoghlaimeoirí 

atá i mbaol míbhuntáiste oideachasúil nó ar thorthaí oideachais na bhfoghlaimeoirí a bhfuil 
riachtanais speisialta oideachais acu. Ba cheart go mbeadh próifíl na bhfoghlaimeoirí atá ag dul tríd 

an gcóras oideachais ina léiriú níos cruinne ar an bpobal i gcoitinne dá mbainfí amach na 
gníomhartha atá bainteach leis an sprioc seo.    

Rinneadh dea-dhul chun cinn sa bhliain 2019 ar an sprioc a bhaint amach. Léiríodh san athbhreithniú 
is déanaí ar an bplean DEIS go bhfuil feabhsuithe móra ann i dtaca le torthaí oideachais agus leis an 
dul chun cinn tríd an scoil i measc na ndaltaí lena mbaineann. Go háirithe, tugadh le fios sa 

mheastóireacht is déanaí a d’fhoilsigh an Foras Taighde ar Oideachas ar an bplean DEIS, rud a bhí 
dírithe ar an leibhéal iar-bhunscoile, go bhfuil laghdú leantach ann sna difríochtaí i ngnóthachtáil daltaí 
i scoileanna DEIS agus scoileanna nach scoileanna DEIS iad le himeacht ama. Aithníodh dea-threochtaí 

móra i ngnóthachtáil (feidhmíocht sa tSraith Shóisearach ina hiomláine agus feidhmíocht i mBéarla 
agus matamaitic na Sraithe Sóisearaí) sna scoileanna uile idir an bhliain 2002 agus an bhliain 2017. 
Thar thréimhse ama, aithníodh dea-threochtaí móra i ngnóthachtáil sna scoileanna uile maidir le 

leibhéil choinneála go dtí an Teastas Sóisearach agus an Ardteistiméireacht i measc daltaí sna cohóirt 
iontrála ón mbliain 1995 go dtí an bhliain 2011 (an cohórt is déanaí dá bhfuil sonraí ar fáil). Ó tugadh 
an plean DEIS isteach sa bhliain 2006/2007 i leith, tá laghduithe tagtha ar an gcéatadán de dhaltaí i 

scoileanna DEIS atá ag déanamh Béarla agus matamaitic ag an mbonnleibhéal agus tá méaduithe 
tagtha ar an gcéatadán díobh atá ag déanamh scrúduithe na n-ábhar sin ag an ardleibhéal.  

Sa bhliain 2019, thacaíomar le foghlaimeoirí atá i mbaol míbhuntáiste agus d’fhéachamar le cuimsiú 
a mhéadú tríd an snáithe DEIS den Chiste Sármhaitheasa Scoileanna a mhéadú tuilleadh; d’oibríomar 
le comhpháirtithe chun feabhas a chur ar rannpháirtíocht na dTaistealaithe san oideachas i 

gcomhthéacs na Straitéise Náisiúnta maidir le hImeascadh an Lucht Siúil agus na Romach. Chomh 
maith leis sin, d’fhorbraíomar treoirlínte do scoileanna chun go mbeadh siad in ann tacú le haistrithe 
rathúla ag na príomhchéimeanna, mar atá ón réamhscoil chuig an mbunscoil agus ón mbunscoil chuig 

an iar-bhunscoil.  

D’athbhreithníomar an leithdháileadh múinteoirí oideachais speisialta ar scoileanna trína chinntiú go 

bhfuil sonraí ar fáil agus go bhfuil teagmháil ann leis an earnáil chun go n-athrófaí próifílí scoile chun 
dáta ionas go mbeifí in ann leithdháiltí nua a dhéanamh don scoilbhliain 2019/20. Cuireadh 950 post 

nua san iomlán do chúntóirí riachtanas speisialta ar fáil sa scoilbhliain 2019/20, rud a fhágann gurb 
ionann agus thart ar 15,950 duine an líon iomlán cúntóirí riachtanas speisialta atá ag tacú le leanaí i 
scoileanna agus ag obair leo. Is leibhéal infheistíochta é sin nach bhfacthas am ar bith riamh. Fágann 

sé sin go bhfuil cúntóirí riachtanas speisialta ag tacú sa scoilbhliain reatha le thart ar 37,500 dalta a 
bhfuil riachtanais bhreise chúraim acu. Chuireamar meastóireacht i gcrích ar an treoir-Thionscadal 

Taispeána Teiripe Ionscoile.  

Chomh maith leis sin, rinneamar dul chun cinn ar an gcomhairle beartais maidir le ranganna 

speisialta agus scoileanna speisialta agus ar threoirlínte a fhorbairt le haghaidh iompraíocht 
ghéarchéime daltaí a bhainistiú.  

Rinneamar tuilleadh forbartha ar an mbeart a bhfuil mar aidhm leis feabhas a chur ar rochtain ar an 
ardoideachas do ghrúpaí faoi ghannionadaíocht.  Seoladh an “Plean Gníomhaíochta chun 

Rannpháirtíocht Taistealaithe san Ardoideachas a Mhéadú”, rud a forbraíodh i gcomhairle le grúpaí a 
dhéanann ionadaíocht do Thaistealaithe chun a rannpháirtíocht san ardoideachas a chur ar aghaidh 
agus a chur chun cinn. Anuas air sin, bhíomar i gceannas ar chur chun feidhme idir-rannach na moltaí 

a rinneadh in “Athbhreithniú Neamhspleách chun na Tacaí atá ann do Thuismitheoirí Singil agus na 
Bacainní atá orthu agus iad ag Rochtain an Ardoideachais a Shainaithint”. Seoladh clár fochéime nua 
in Ollscoil Chathair Bhaile Átha Cliath lena gcuirtear ar chumas daoine bodhra agus daoine a bhfuil 

lagú éisteachta orthu dul isteach sa mhúinteoireacht bunscoile. Soláthraíodh tuilleadh tacaí airgeadais 
trí mhéadú €1 mhilliún sa Chiste Cúnaimh do Mhic Léinn do mhic léinn sa Mháistreacht Ghairmiúil 
Oideachais, trí leanúint leis an Treoirscéim Tacaíochta do Mhic Léinn, trí scéim tacaíochta deontas 

d’iarrthóirí tearmainn in oideachas tríú leibhéal agus trí roinnt feabhsuithe a cuireadh ar an Scéim 
Deontas Mac Léinn 2019/20 chun dul chun tairbhe do roinnt de na mic léinn faoin míbhuntáiste is mó.    

Eochairthosaíocht ó foilsíodh an chéad Straitéis Breisoideachais agus Oiliúna sa bhliain 2014 i leith is 
ea cuimsiú sa bhreisoideachas agus san oiliúint a chothú. Trí phróiseas na gComhaontuithe 
Feidhmíochta Idirphlé Straitéisigh, rinne SOLAS, ag obair dó i ndlúthchomhar leis an Roinn, 

comhaontuithe feidhmíochta straitéisí ilbhliantúla a bhunú leis na 16 Bhord Oideachais agus Oiliúna. 
Maidir leis na comhaontuithe sin, a seoladh sa bhliain 2018 agus lenar clúdaíodh an chéad bhliain 
iomlán sa bhliain 2019, cuirtear béim shoiléir ar chuimsiú. Maidir le comhionannas a chur chun cinn, 

is é atá i gceann de na gnéithe is tábhachtaí de na comhaontuithe nua sin ná gur socraíodh spriocanna 
cainníochtúla do chuimsiú. Nuair a bhíothas ag socrú na spriocanna sin, tugadh aird ar riachtanais 
áitiúla a sainaithníodh go sonrach, ar straitéisí agus pleananna gníomhaíochta ón Rialtas, agus ar 

straitéisí agus beartais ábhartha ón Aontas Eorpach.  

2.1  Eochairtháscairí ar dhul chun cinn agus rath do Sprioc 2 sa bhliain 2019   

  

Réimse beartais  Táscaire  Tomhas  

Difríochtaí i rátaí coinneála idir 

scoileanna DEIS agus scoileanna 

nach scoileanna DEIS iad  

An bhearna chéatadánach i rátaí 

coinneála in iar-bhunscoileanna 

DEIS agus iar-bhunscoileanna 

nach iar-bhunscoileanna DEIS iad  

Difríocht 8.7% (2018): Ráta 

coinneála 94.4% i 

scoileanna nach scoileanna 

DEIS iad agus ráta 

coinneála 84.7% i 

scoileanna DEIS  

Difríochtaí i rátaí coinneála idir 

scoileanna DEIS agus scoileanna 

nach scoileanna DEIS iad  

An bhearna chéatadánach i rátaí 

coinneála sraithe sinsearaí in 

iarbhunscoileanna DEIS agus 

iarbhunscoileanna nach 

iarbhunscoileanna DEIS iad – 

daltaí a thosaigh an 5ú bliain agus 

nach ndearna an 

Ardteistiméireacht  

Difríocht 6.1% (2018): Ráta 

fágála 9.2% i scoileanna 

DEIS agus ráta fágála 3.1% i 

scoileanna nach scoileanna 

DEIS iad  

Rochtain ar an Ardoideachas i 

measc grúpaí faoi 

ghannionadaíocht  

An % d’iontrálaithe nua san 

Ardoideachas ar daoine faoi 

mhíchumas iad  

10.6% (2017/18)  

An % de na hiontrálaithe iomlána 

san Ardoideachas (fochéimithe  

8.4% (2017/18)  

 lánaimseartha) ar mic léinn 

lánfhásta iad  

 

An % de dhaoine 20 bliain d’aois i 

limistéir faoi mhíbhuntáiste ar  

mic léinn iad (de réir an  

Daonáirimh)  

47.4% (de réir 

Dhaonáireamh 2016)  

An líon mac léinn Ardoideachais 

atá ag déanamh staidéir ar bhonn 

solúbtha (páirtaimseartha agus 

cian), agus an líon sin mar 

chéatadán den líon iomlán mac 

léinn Ardoideachais  

52,267 (bunaithe ar 
fhigiúirí sealadacha na 
bliana 2017/18 agus na 
bliana 2018/19), atá 
cothrom le 22.04% den líon 
iomlán mac léinn  

(figiúr sealadach)  

An líon mac léinn atá ag fáil tacaí i 

riocht deontas, agus an líon sin 

mar chéatadán den líon iomlán 

mac léinn Ardoideachais  

66,774 (bunaithe ar 
fhigiúirí sealadacha na 
bliana 2017/18 agus na 
bliana 2018/19), atá 
cothrom le 36.11% den líon 
iomlán mac léinn  

(figiúr sealadach)  

An líon Taistealaithe Éireannacha  

(féindearbhaithe) san  

Ardoideachas  

61 (2017/18)  

Méid agus Acmhainn na  

Riachtanas Speisialta Oideachais  

An líon cúntóirí riachtanas 

speisialta  

15,950 (2019)  

An líon múinteoirí oideachais  

speisialta i scoileanna 

príomhshrutha (coibhéisí 

lánaimseartha)  

13,530 (2018/19)   

An líon scoileanna speisialta  114 (2018/19)  

An líon iomlán daltaí i ranganna 

speisialta   

6,229 (bunscoil, 2018/19)  

2,136 (iar-bhunscoil,  

2018/19)  

An líon iomlán daltaí i scoileanna 

speisialta  

7,728 (2018/19)  

3.0 SPRIOC 3: Cabhrú le soláthraithe seirbhísí oideachais feabhsuithe leanúnacha a bhaint amach  

  

Cuid dhílis de rath an chórais oideachais agus oiliúna is ea cáilíocht an tsoláthair. Aithnímid na róil 
thábhachtacha a imríonn ceannairí, múinteoirí agus baill foirne tacaíochta agus féachaimid le 
hacmhainn an chórais ina iomláine a neartú chun feabhsuithe leanúnacha a bhaint amach agus na 

seirbhísí oideachais agus oiliúna is mó cáilíocht a sholáthar d’fhoghlaimeoirí. Aithnítear ardcháilíocht 
chóras oideachais na hÉireann ar fud an domhain. Chun go mbeidh an córas is fearr againn, áfach, 
ní mór dúinn feabhsuithe leanúnacha a bhaint amach.   

Is é an toradh a bheidh ar bhaint amach rathúil na ngníomhartha atá bainteach leis an sprioc seo 
ná go mbeidh an fhoireann ceannaireachta, an fhoireann bainistíochta, creataí cáilíochta, 
modhanna teagaisc agus oiliúint tosaigh agus leantach ag obair de réir na gcaighdeán is airde ar 

fud chontanam an tsoláthair oideachais agus oiliúna.  Aithneofar nuálaíocht agus sármhaitheas 
agus déanfar eispéiris a chomhroinnt agus a cheiliúradh.    

  
Sa bhliain 2019, chuireamar béim ar sholáthar a dhéanamh do chóras ardchaighdeáin. I gcás 

scoileanna, dearbhaíodh é sin trí obair na Cigireachta. Rinneadh roinnt samhlacha difriúla cigireachta 
a fhorbairt agus/nó a sholáthar sa bhliain, agus foilsíodh tuarascálacha chun go mbeadh siad ar fáil 
don phobal. Le linn clár náisiúnta cigireachtaí luathbhlianta a dhéanamh, tugadh comhairle agus 

tacaíodh le feabhas forásach i gcaighdeáin, ceannaireacht agus gníomhaíochtaí foghlama san earnáil 
sin. Cuireadh tús leis na chéad Chigireachtaí um Chosaint agus Chumhdach Leanaí riamh i 

mbunscoileanna agus iar-bhunscoileanna. Is é atá i gceist leo ná cigireachtaí dírithe grinne ina 
niniúchtar conas atá boird scoile agus baill foirne scoile ag comhlíonadh na bhfreagrachtaí dlíthiúla 
atá orthu i dtaca le cosaint agus cumhdach leanaí, faoi mar a cheanglaítear leis na Nósanna Imeachta 

um Chosaint Leanaí do Bhunscoileanna agus Iar-bhunscoileanna 2017. Cuireadh tús le samhail nua 
cigireachtaí riachtanas speisialta oideachais in iar-bhunscoileanna agus foilsíodh nuashonruithe 

féinmheastóireacht scoile chun comhtháthú féinmheastóireacht scoile i scoileanna a chur chun cinn 
agus chun tacú le cur chun feidhme straitéisí náisiúnta amhail Oideachas Eolaíochta,  

Teicneolaíochta, Innealtóireachta agus Matamaitice (STEM); Nuatheangacha Iasachta; agus an 
Fhoghlaim Dhigiteach. Forbraíodh tuarascálacha ar mheastóireacht ar ranganna speisialta do dhaltaí 

a bhfuil uathachas orthu i mbunscoileanna agus iar-bhunscoileanna príomhshrutha agus ar an 
bhfoghlaim dhigiteach i suíomhanna luathbhlianta agus scoileanna. Chun cabhrú le hoideoirí, 

forbraíodh treoracha maidir le dea-chleachtas i nuatheangacha iasachta (d’iar-bhunscoileanna) agus 
in ábhair STEM (do shuíomhanna luathbhlianta agus scoileanna).   

Sa bhliain 2019, d’fhéachamar le cáilíocht a neartú ar an leibhéal treasach. Rinneadh an tAcht um 
Cháilíochtaí agus Dearbhú Cáilíochta (Oideachas agus Oiliúint) (Leasú), 2019, a shíniú ina dhlí i mí Iúil 

2019. Réiteofar leis an Acht an bealach le haghaidh Marc Oideachais Idirnáisiúnta a fhorba irt lena 
úsáid agus dearbhú cáilíochta á dhéanamh ar sholáthraithe. Is é an toradh atá air go neartaítear an 
ról atá ag Dearbhú Cáilíochta agus Cáilíochtaí Éireann mar rialálaí cáilíochta san earnáil oideachais 

Bhéarla, lena n-áirítear bearta a sholáthar chun tabhairt isteach an Mhairc Oideachais Idirnáisiúnta 

a éascú, rud atá ina chomhpháirt thábhachtach de bheartas an Rialtais don earnáil oideachais 
Bhéarla, agus chun téarmaí agus coinníollacha fostaíochta san earnáil sin a neartú. Bunaítear leis an 
Acht Ciste náisiúnta nua um Fhoghlaimeoirí a Chosaint chun a chinntiú go mbeidh mic léinn in ann a 

gclár oideachais agus oiliúna a chríochnú i gcás go scoirfear dá gclár roimh am. Cruthaítear leis an 
Acht freisin sásra nua trína bhféadfaidh institiúidí ardoideachais iarratas a dhéanamh ar údarú chun 
“ollscoil” a thabhairt orthu féin. Rinne Coláiste Ríoga na Máinleá in Éirinn iarratas rathúil ar stádas 

ollscoile faoin bhforáil sin cheana féin.  

Cuireadh tús freisin le hobair ar Acht an Údaráis um Ard-Oideachas, 1971, a thabhairt chun dáta. Tá 

sé mar aidhm leis an reachtaíocht nua ná aon údarás a theastaíonn a thabhairt don Údarás um 
ArdOideachas maidir le feidhmeanna leasaithe, rialachas agus nithe gaolmhara eile atá ina léiriú níos 
iomláine ar an ról lárnach atá aige agus na freagrachtaí atá air faoi láthair i dtaca leis an 

ardoideachas. Toradh eile atá ar chreat reachtach athbhreithnithe a fhorbairt is ea go dtugtar deis 
le haghaidh scrúdú a dhéanamh ar ról an Údaráis um Ard-Oideachas a athrú agus/nó a mhéadú sa 
todhchaí agus aghaidh a thabhairt ar réimsí eile laistigh den ardoideachas a bhféadfadh go mbeadh 

buntaca reachtúil níos soiléire ag teastáil uathu.   

   

Foilsíodh tuarascáil ar an bpróiseas fairsing comhairliúcháin (a bhí ar siúl thar na blianta 2018 agus 
2019) sa bhliain 2019, mar aon le breac-chuntas ar na tograí reachtacha le haghaidh athchóiriú Acht 
an Údaráis um Ard-Oideachas, 1971. Iarradh tuairimí ó gheallsealbhóirí ar an tuarascáil 

comhairliúcháin agus ar na tograí reachtacha chun eolas a dhéanamh do Scéim Ghinearálta a 
fhorbairt de Bhille a thiocfadh in ionad Acht an Údaráis um Ard-Oideachas, 1971.  

  
D’fhoilsíomar Athbhreithniú ar an gclár Ógtheagmhála agus d’fhógraíomar gur ceadaíodh 20 post ar 

leibhéal ollaimh faoin Tionscnamh um Cheannaireacht Acadúil Shinsearach, rud a bhfuil mar aidhm 
leis cothromaíocht inscne a bhaint amach ar leibhéal acadóirí sinsearacha in institiúidí ardoideachais.  

Leanamar leis an earnáil luathbhlianta a ghairmiúlú  trí shamhail nua a thabhairt isteach le haghaidh 

meantóireacht agus tacaí oiliúna a sholáthar faoi Thionscnamh Náisiúnta Síolta/Aistear; seoladh 
critéir dhámhachtana gairmiúla agus treoirlínte maidir le cláir chéime oideachais ghairmiúil tosaigh 

don earnáil; cuireadh clár nua forbartha gairmiúla leanúnaí ó Aistear i bhfeidhm; agus forbraíodh 
creat féinmheastóireachta.   

Agus aitheantas á thabhairt againn do na deacrachtaí a bhfuil roinnt scoileanna ag déileáil leo agus 
iad ag iarraidh múinteoirí a earcú, leanamar leis an bPlean Gníomhaíochta um Sholáthar Múinteoirí 

a chur chun feidhme. Rinneamar dul chun cinn ar Shamhail Sonraí faoin bhFórsa Saothair 
Múinteoireachta a fhorbairt chun pleanáil sa todhchaí a éascú le haghaidh soláthar múinteoirí agus 
an éilimh orthu. I dtionscnamh nua a bhfuil mar aidhm leis tuilleadh cinnteachta a thabhairt do 

bhunscoileanna atá ag déileáil le ganntanais foirne, fógraíodh sé phainéal múinteoirí ionaid do 
scoileanna i limistéir uirbeacha agus i limistéir thuaithe. Spriocdhíríodh ar suas le 90 scoil sa 
treoirscéim. Fógraíodh scéim nua d’iar-bhunscoileanna, rud a chabhróidh le scoileanna a múinteoirí 

a chomhroinnt in ábhair thosaíochta.  Bunaíodh nasc-chlár chun méadú a dhéanamh ar an líon 
múinteoirí inimirceacha a fuair a oiliúint i dtíortha eile agus atá i scoileanna agus seoladh tairseach 
earcaíochta múinteoirí chun cabhrú le scoileanna gach folúntas do mhúinteoirí, lena n-áirítear 

múinteoirí ionaid, a líonadh.     

Leanamar freisin le hoideachas tosaigh múinteoirí a athchóiriú  chun a chinntiú go sealbhaíonn 
múinteoirí na scileanna cearta le haghaidh teagasc, foghlaim agus meastóireacht an 21ú haois a 

dhéanamh. Áiríodh leis an obair sin: athbhreithniú a dhéanamh ar na cláir athchumraithe in 
oideachas tosaigh múinteoirí; moltaí a fhorbairt le haghaidh critéir chreidiúnúcháin leasaithe agus 

treoirlínte do sholáthraithe clár oideachais tosaigh múinteoirí; athbhreithniú a dhéanamh ar 

shocrúcháin scoile in oideachas tosaigh múinteoirí, agus aird ar leith á cur ar chomhpháirtíochtaí idir 
scoileanna agus an tÚdarás um Ard-Oideachas agus ar chumas na scoileanna chun tacú le 
socrúcháin; agus tacú le céim fáis “Droichead”, atá ar an bpróiseas ionduchtúcháin náisiúnta do gach 

múinteoir nua-cháilithe, i gcomhar leis an gComhairle Mhúinteoireachta. Le foilsiú “Struchtúr an 
Oideachais Múinteoirí in Éirinn: Athbhreithniú ar an Dul Chun Cinn ar Athchóiriú a Chur Chun 
Feidhme”, ar athbhreithniú ar oideachas múinteoirí é, is féidir a fheiceáil go bhfuil na hionaid um 

oideachas múinteoirí i mbun teagmháil chuiditheach leis an Údarás um Ard-Oideachas chun dul chun 
cinn a dhéanamh ar an gclár don athrú sa réimse seo.  

  
Tacaíodh le múinteoirí cáilithe le linn a ngairmeacha trí dheiseanna forbartha gairmiúla leanúnaí.  

Áiríodh leo sin forbairt ghairmiúil leanúnach a sholáthar chun tacú le cur chun feidhme leanúnach 
Churaclam Teanga na Bunscoile, le cur chun feidhme athchóiriú na sraithe sóisearaí ar fud na 

sonraíochtaí ábhair nua uile agus le cur chun feidhme na n-ábhar inscrúdaithe uile sa tsraith 
shinsearach (Ríomheolaíocht, Polaitíocht agus an tSochaí, agus Corpoideachas). Chomh maith leis 
sin, chuireamar an Creat comhaontaithe le haghaidh cláir forbartha gairmiúla leanúnaí in ábhair 

STEM chun feidhme, mar aon le cláir agus acmhainní teagaisc agus foghlama i gclár nua forbartha 
gairmiúla leanúnaí in ábhair STEM. Anuas air sin, d’fhorbraíomar clár forbartha gairmiúla leanúnaí 

chun tacú le Curaclam Matamaitice na Bunscoile a thabhairt isteach.  

Tugadh tacaíocht do cheannairí scoile trí roinnt bearta spriocdhírithe. Áiríodh leo sin tús a chur le 

clár braisle 18 mí dar teideal “Sármhaitheas trí Scéim Chomhoibríoch Ceannaireachta agus 
Bainistíochta”, cóitseáil foirne a thabhairt isteach d’fhoirne ceannaireachta scoile , agus creat 

dearbhaithe cáilíochta a fhorbairt le haghaidh tacaíocht do cheannairí scoile.  

  
Rinneadh dul chun cinn ar fhorbairt ghairmiúil sa bhreisoideachas agus san oiliúint  sa bhliain 2019.  

Ag obair dó i gcomhar le Boird Oideachais agus Oiliúna Éireann agus leis na Boird Oideachais agus 

Oiliúna, rinne SOLAS forbairt, triail agus príomhshruthú ar thionscnaimh náisiúnta forbartha 
gairmiúla i réimsí tábhachtacha don earnáil, lena n-áirítear foghlaim le cuidiú teicneolaíochta, 
ceannaireacht agus bainistíocht, teagmháil leis an lucht fiontair, agus dearbhú cáilíochta. Cuireadh 

próiseas náisiúnta pleanála agus leithdháileacháin bhuiséid i bhfeidhm le haghaidh forbairt 
ghairmiúil breisoideachais agus oiliúna. Anuas air sin, cruthaíodh creat forbartha gairmiúla chun na 

riachtanais forbartha atá ag cleachtóirí foghlama, bainisteoirí agus baill foirne tacaíochta sa 
bhreisoideachas agus san oiliúint a shainaithint. Tá an creat sin ar an mbonn le haghaidh foinsiú agus 
cruthú a dhéanamh ar thionscnaimh spriocdhírithe lena méadófar muinín na gcleachtóirí agus an 

cumas chun soláthar breisoideachais agus oiliúna atá solúbtha agus ar ardchaighdeán a sholáthar.  

  

  

  
  

3.2   Eochairtháscairí ar dhul chun cinn agus rath do Sprioc 3 sa bhliain 2019  

Réimse beartais  Táscaire  Tomhas  

Cigireachtaí Luathbhlianta  An líon cigireachtaí in ionaid 

luathbhlianta  

691 (2018)  

Cigireachtaí i mbunscoileanna 

agus in iar-bhunscoileanna  

An líon cigireachtaí i 

mbunscoileanna, promhadh san 

áireamh  

3,566 (2018)  

An líon cigireachtaí in 

iarbhunscoileanna  

608 (2018)  

Cigireachtaí eile, lena n-áirítear  

Féinmheastóireachtaí Scoile  

An líon cuairteanna 

comhairleacha  

1,473 (2018)  

Foilsiú tuarascálacha cigireachta  An líon tuarascálacha ar 

chigireachtaí atá dírithe ar an 

oideachas sna luathbhlianta  

813 (2019)  

An líon tuarascálacha cigireachta 

bunscoile agus iar-bhunscoile a 

foilsíodh  

996 (2019)  

Soláthar forbartha gairmiúla 

leanúnaí  

An líon bunscoileanna atá ag fáil 

tacaíocht ón tSeirbhís um  

Fhorbairt Ghairmiúil do  

Mhúinteoirí  

1,931 (2018)  

An líon iar-bhunscoileanna atá ag 

fáil tacaíocht ón tSeirbhís um  

Fhorbairt Ghairmiúil do  

Mhúinteoirí  

416 (2018)  

4.0  SPRIOC 4: Naisc níos láidre a fhorbairt idir an tOideachas agus an pobal mór.   

Cuid lárnach dá bpobail iad scoileanna agus institiúidí agus soláthraithe oideachais agus oiliúna. Is é 

atá i gceist le Sprioc 4 ná naisc níos láidre a fhorbairt, braislí a chruthú agus dea-chleachtas a 
chomhroinnt chun torthaí níos fearr agus tairbhí níos fearr a bhaint amach do gach duine lena 
mbaineann. Ní mór dár seirbhís oideachais bheith in ann freagairt do riachtanais, roghanna agus 

ionchais athraitheacha ár gcomhthéacs dhomhanda athraithigh. Baineann ríthábhacht le teagmháil 
leanúnach leis an lucht fiontair maidir leis an bhfás faoin líon cúrsaí oiliúna agus printíseachtaí atá 
ar fáil a bhrú chun cinn, le hábharthacht na socrúchán oibre agus na dtionscadal obairbhunaithe a 

chinntiú agus leis an éagsúlacht deise a mhéadú san fhoghlaim tar éis na scoile.   

Meastar go mbeidh ról ríthábhachtach le himirt ag taighde, forbairt agus nuálaíocht i bhforbairt 

eacnamaíoch agus shóisialta na hÉireann sna blianta atá le teacht.   Ba mhaith linn daoine cumasacha 
ó áiteanna ar fud an domhain a mhealladh chuig ár n-institiúidí oideachais agus páirt a ghlacadh i 
dtaighde agus comhoibriú den chéad scoth agus ba mhaith linn freisin caighdeáin cháilíochta agus 

an cleachtas idirnáisiúnta is fearr a chinntiú d’fhoghlaimeoirí in Éirinn.  

Is é an toradh a bheidh ar bhaint amach rathúil na ngníomhartha atá bainteach leis an sprioc seo 

ná go mbeidh naisc níos láidre ann idir an t-oideachas agus an pobal mór, go háirithe tuismitheoirí, 
fostóirí agus an pobal idirnáisiúnta, chun dul chun tairbhe d’fhoghlaimeoirí, don tsochaí agus don 
gheilleagar. Beidh níos mó roghanna ann ó thaobh an chineáil scoile de agus beidh níos mó 

ionchuir sa chóras ag tuismitheoirí agus ag daltaí. Beidh naisc níos láidre ann leis an lucht tionscail, 
rud as a dtiocfaidh líon méadaithe daoine cumasacha, agus  cuirfear ar chumas foghlaimeoirí na 
bearnaí scileanna atá ann i réimsí ríthábhachtacha a líonadh. Beidh ár n -institiúidí ardoideachais 

ag mealladh daoine cumasacha ó áiteanna ar fud an domhain agus beidh siad ag glacadh páirt i 
dtaighde den chéad scoth.  

Sa bhliain 2019, d’oibríomar chun éagsúlacht an chineáil scoile a mhéadú  agus tuilleadh ionchuir i 
bpátrúin nua a roghnú a thabhairt do thuismitheoirí. Chuireamar i gcrích an Próiseas Pátrúnachta Ar 

Líne do bhunscoileanna a bhí á mbunú i mí Mheán Fómhair 2019, chuireamar tús leis an bpróiseas 
pátrúnachta do bhunscoileanna a bhí á mbunú i mí Mheán Fómhair 2020 agus d’iniúchamar na 
deiseanna atá ann le haghaidh oideachas trí Ghaeilge a mhéadú lasmuigh den Ghaeltacht.  

Ainmníodh d’oideachas trí Ghaeilge cúig bhunscoil nua atá á mbunú idir na blianta 2020 agus 
2022.  

Agus aitheantas á thabhairt againn don tábhacht a bhaineann le cruthaitheacht, d’fhéachamar le 

tacaíocht a thabhairt don réimse sin trí Phlean na hÓige Ildánaí a chur chun feidhme. Agus leas á 
bhaint as cistiú breise a bhí cothrom le €6m, áiríodh leis an obair sin: Comhpháirtíochtaí Áitiúla 
treorach don Óige Chruthaitheach a chur i bhfeidhm; Comhpháirtíochtaí nua Oideachas Ceoil a 

bhunú mar chuid de Ghiniúint Ceoil a leathnú ar fud na tíre; an líon scoileanna atá ag glacadh páirt 
sa Tionscnamh Scoileanna Cruthaitheacha a mhéadú; sonraí a fhógairt faoin 227 scoil sa bhreis a 
mbeidh rochtain mhéadaithe acu ar ghníomhaíochtaí cruthaitheacha; agus Stór Taighde um Ealaíona 

agus Cultúr san Oideachas a sheoladh, rud a bheidh ina chartlann chun ealaíona in inneachar 
oideachais a chaomhnú agus chun saothar na n-eagraíochtaí cruthaitheacha in Éirinn a thaispeáint.   

Rud a bhí tábhachtach fós sa bhliain 2019 ba ea teagmháil a dhéanamh le príomh-gheallsealbhóirí. 
Chuamar i dteagmháil leo maidir leis na rialacháin a bhí ag teastáil chun ailt áirithe den Acht 
Oideachais (Ligean isteach i Scoileanna), 2018, a thosú agus chun an Lámhleabhar Rialachais do 

Bhunscoileanna 2015-2019 a leasú ar aon dul leis an athrú i mBoird Bhainistíochta na 
mbunscoileanna sa bhliain 2019.  

D’oibríomar chun naisc leis an tsochaí agus le fostóirí a neartú ar fud roinnt réimsí gníomhaíochta 
sa bhliain 2019.  Tacaíodh le foghlaimeoirí trí athbhreithniú neamhspleách ar ghairmthreoir a fhoilsiú 

agus trí na gníomhartha tosaíochta san athbhreithniú a chur chun feidhme. Seoladh sraith nua cúrsaí 

faoi chlár Springboard+ 2019, rud a d’fhág go raibh 285 chúrsa ann faoin gclár agus go raibh breis 
agus 9,000 áit ar fáil. Méadaíodh na roghanna d’fhoghlaimeoirí tuilleadh le bunú Ollscoil 
Teicneolaíochta Bhaile Átha Cliath, an chéad ollscoil teicneolaíochta a bunaíodh riamh. Soláthraíonn 

sí cláir ó Leibhéal 6 (ardteastais agus sainteastais) go Leibhéal 8 (céim onóracha bhaitsiléara) ar an 
gCreat Náisiúnta Cáilíochtaí agus soláthraíonn sí taighde atá dírithe ar an tionscal freisin. De bharr a 
misin forbartha réigiúnaí agus an dírithe a leagann sí ar thaighde, ar nuálaíocht agus ar aistriú eolais, 

beidh sé de chumas aici dlúthnaisc a chothú leis an lucht gnó, leis an lucht fiontair agus le pobail 
áitiúla agus réigiúnacha.   

Sa Phlean Gníomhaíochta do Scileanna TFC 2019-2022, tugtar an treo straitéiseach le haghaidh 
seirbhísí a dhearadh agus a sholáthar sa réimse tábhachtach seo.  

   
Laistigh den bhreisoideachas agus den oiliúint, leanamar leis an líon cláruithe printíseachta agus 
cúrsaí oiliúna a mhéadú chun freastal ar riachtanais aitheanta scileanna. Seoladh aon cheann déag 

de chláir nua phrintíseachta sa bhliain 2019, i réimsí éagsúla lena n-áirítear na Meáin, TFC, 
Innealtóireacht, Foirgníocht, agus Díolacháin. D’fhorbraíomar cláir nua agus mhéadaíomar an 
rannpháirtíocht i gcláir atá ann cheana, agus béim láidir á cur ar rannpháirtíocht fostóirí san earnáil a 
mhéadú. Baineadh leas as áit margaidh nua ar líne chun na deiseanna printíseachta atá ann a léiriú.  

D’oibríomar chun foghlaim ar feadh an tsaoil agus uasoiliúint a chur ar aghaidh agus a chur chun 
cinn trí na nithe seo: an clár EXPLORE a leathnú, rud a bhfuil mar aidhm leis aghaidh a thabhairt ar 

an líon íseal oibrithe in Éirinn a ghlacann páirt i bhfoghlaim ar feadh an tsaoil; an clár “Skills to 
Advance” a chur chun feidhme, rud a bhfuil mar aidhm leis cur leis na scileanna atá ag aosaigh a 
bhfuil leibhéil ísle scileanna acu; agus tacú le cur chun feidhme a dhéanamh ar “Conairí Uasoiliúna – 

Deiseanna Nua d’Aosaigh”, ar Tionscnamh de chuid an Aontais Eorpaigh é a  chabhraíonn le haosaigh 
a bhfuil ar bheagán scileanna leibhéil bhunúsacha scileanna litearthachta, uimhearthachta agus 
digiteacha a ghnóthú.   

Méadaíodh soláthar Skillnet Ireland i bpríomhréimsí scileanna. Áiríodh leis sin líonraí foghlama nua 
a bhunú chun oiliúint a chur ar bhainisteoirí gnóthais bhig is úinéirí agus chun cláir dheimhnithe nua 

a fhorbairt. Tacaíodh leis na Fóraim Réigiúnacha Scileanna agus leis an tionscnamh “Scileanna le 
haghaidh Fáis” trí chomhpháirtíochtaí nua a fhorbairt chun cabhrú le níos mó fostóirí a riachtanais 
scileanna sa todhchaí a shainaithint. Anuas air sin, dearadh treoirchlár nua d’fhiontair bheaga agus 

mheánmhéide atá i mbun uasoiliúint den chéad uair.  

Choinníomar díriú domhanda ar bun  ar fud na bliana 2019 trí leanúint go rathúil leis na gníomhartha 

agus na spriocanna atá leagtha amach sa “Straitéis Oideachais Idirnáisiúnta 2016-2020” a bhaint 
amach. Tugadh 30 cuairt oideachais idirnáisiúnta ardleibhéil orainn ó thíortha comhpháirtíochta 
amhail an tSín, an India, an Indinéis, Meicsiceo, an Rúis, Aontas na nÉimíríochtaí Arabacha agus 

Vítneam. Chabhraigh na cuairteanna sin linn tuiscint a ghnóthú ar na dúshláin a bhfuil córais 
oideachais eile ag déileáil leo agus ar na beartais atá á bhforbairt acu chun na dúshláin sin a shá rú. 
Bhíomar i gceannas ar thoscaireachtaí institiúidí ardoideachais a chuaigh chuig 16 áit, lena n-áirítear 

an tSín, Aontas na nÉimíríochtaí Arabacha, an Fhionlainn, an Chóiré Theas, an tSeapáin, an Rúis agus 
Stáit Aontaithe Mheiriceá. Chomh maith leis sin, dhámhamar deontais dar luach €500,000 faoin 
gClár Soghluaisteachta Acadúla Idirnáisiúnta ó Rialtas na hÉireann chun soghluaisteachtaí a chistiú 

ar mhaithe leis an gcomhar acadúil a chothú le hinstitiúidí comhpháirtíochta domhanda. Anuas air 
sin, rinneamar, i gcomhpháirt le hinstitiúidí ardoideachais in Éirinn, cistiú a sholáthar do 60 mac léinn 
idirnáisiúnta faoi Scéim Scoláireachta Rialtas na hÉireann chun go mbeadh siad in ann staidéar a 

dhéanamh in Éirinn.  

Ag léiriú na suime méadaithí i réimse leathan an athraithe aeráide dúinn, thugamar tuairisc ar 

ghníomhartha na hearnála oideachais, faoi mar atá siad leagtha amach sa chéad Phlean um Ghníomhú 
ar son na hAeráide de chuid na hÉireann agus sa Phlean Náisiúnta Cur Chun Feidhme maidir leis na 
Spriocanna Forbartha Inbhuanaithe 2018-2020.  Bainfear leas as na gníomhartha sin chun eolas a 

dhéanamh do straitéis chomharba ar an Straitéis Náisiúnta um Oideachas don Fhorbairt Inbhuanaithe 
go dtí an bhliain 2030 ón Roinn.   

4.1   Eochairtháscairí ar dhul chun cinn agus rath do Sprioc 4 sa bhliain 2019  

Réimse beartais  Táscaire  Tomhas  

Scoileanna éitis  

Chaitlicigh  

An % den rollú scoile iomlán i mbunscoileanna éitis  

Chaitlicigh  

89.9% (2019) 

An % den rollú scoile iomlán in iar-bhunscoileanna 

éitis Chaitlicigh  

50.5% (2019)  

Scoileanna lán-Ghaeilge  An % den rollú scoile iomlán i mbunscoileanna lán- 

Ghaeilge   

8% (2019)  

An % den rollú scoile iomlán in iar-bhunscoileanna 

lánGhaeilge   

3.6% (2019)  

An líon scoileanna 

ilsainchreidmheacha  

An líon bunscoileanna il-

sainchreidmheacha/neamhshainchreidmheacha  

150 (2019)  

An líon iar-bhunscoileanna il- 

sainchreidmheacha/neamh-shainchreidmheacha  

352 (2019)  

Conairí malartacha  

Ardteistiméireachta  

An % de dhaltaí atá ag déanamh na 

hArdteistiméireachta Feidhmí  

4.9% (2018)  

An % de dhaltaí atá ag déanamh Ghairmchlár na 

hArdteistiméireachta  

26.1% (2018)  

An líon luathfhágálaithe 

scoile – iar-bhunscoil  

An % de luathfhágálaithe scoile – daltaí a thosaigh an  

5ú bliain agus nach ndearna an Ardteistiméireacht  

2,433 (2017)  

Rátaí an aistrithe ón 

iarbhunscoil chuig an 

Ardoideachas  

An % atá ag aistriú ón iar-bhunscoil chuig an 

ardoideachas  

64.0% (2017)  

Scileanna, uasoiliúint 

agus athoiliúint  

An líon áiteanna ar chlár Springboard+  9,000 (2019)  

An líon foghlaimeoirí Skillnet  56,182 (2018)  

Rolluithe breisoideachais agus oiliúna ar leibhéil 1-4 ar 

an gCreat Náisiúnta Cáilíochtaí  

71,364 (2018)  

Rolluithe breisoideachais agus oiliúna ar leibhéal 5 ar 

an gCreat Náisiúnta Cáilíochtaí  

37,354 (2018)  

Rolluithe breisoideachais agus oiliúna ar leibhéal 6 ar 

an gCreat Náisiúnta Cáilíochtaí  

8,358 (2018)  

 An líon céimithe – Mórghradaim, Mionghradaim agus  

Gradaim Shainchuspóra  

211,320  

(2018)  

Taighde  An líon iomlán taighdeoirí iarchéime (lánaimseartha, 

páirtaimseartha, Máistreacht agus PhD)  

10,015 (2017)  

An líon mac léinn PhD – lánaimseartha agus 

páirtaimseartha  

8,513 (2017)  

An líon mac léinn máistreachta – lánaimseartha agus 

páirtaimseartha  

1,502 (2017)  

Printíseacht  An líon iomlán cláruithe printíseachta  17,829 (2019)  

Foghlaim ar Feadh an 

tSaoil  

An % d’aosaigh idir 25 bliana d’aois agus 64 bliana 

d’aois a ghlac páirt i bhfoghlaim fhoirmiúil agus/nó i 

bhfoghlaim neamhfhoirmiúil – an meán náisiúnta 

(Eurostat)   

12.5% (2018)  

Daoine idir 25 bliana d’aois agus 34 bliana d’aois a 

ghnóthaigh gradam ar an gCreat Náisiúnta Cáilíochtaí 

– leibhéal ar bith  

57,034 (2017)  

Daoine idir 35 bliana d’aois agus 44 bliana d’aois a 

ghnóthaigh gradam ar an gCreat Náisiúnta Cáilíochtaí 

– leibhéal ar bith  

45,691 (2017)  

Daoine idir 45 bliana d’aois agus 54 bliana d’aois a 

ghnóthaigh gradam ar an gCreat Náisiúnta Cáilíochtaí 

– leibhéal ar bith  

32,804 (2017)  

Daoine idir 55 bliana d’aois agus 64 bliana d’aois a 

ghnóthaigh gradam ar an gCreat Náisiúnta Cáilíochtaí 

– leibhéal ar bith  

16,751 (2017)  

Daoine os cionn 65 bliana d’aois a ghnóthaigh gradam 

ar an gCreat Náisiúnta Cáilíochtaí – leibhéal ar bith  

2,982 (2017)  

Mic léinn idirnáisiúnta  An líon mac léinn idirnáisiúnta mar % de na mic léinn 

ardoideachais lánaimseartha in institiúidí 

príobháideacha agus poiblí ardoideachais in Éirinn  

12.5% (2017)  

An líon mac léinn ardoideachais ó Éirinn a fuair cistiú 

chun páirt a ghlacadh i gclár Erasmus+    

4,900  

An líon mac léinn Béarla atá ag déanamh staidéir in 

Éirinn  

121,462  

(2018)  

  

  

  

  

  
5.0  SPRIOC 5: Feabhas a chur ar sheirbhísí náisiúnta pleanála agus tacaíochta  

  
Tá ról tábhachtach ag an Roinn agus a cuid gníomhaireachtaí i gceannaireacht straitéiseach a 

sholáthar, i mbeartais a fhorbairt agus i seirbhísí a sholáthar. Is é atá i gceist leis sin ná comhordú le 
geallsealbhóirí san earnáil, leis an mórearnáil phoiblí, leis an gcóras polaitíochta, le comhlachtaí eile 
rialtais agus le cláir oibre thrasearnála. Tá sainchúram na Roinne comhdhéanta den oideachas 

luathbhlianta, den oideachas bunscoile agus meánscoile, den bhreisoideachas agus den oiliúint agus 
den ardoideachas, lena n-áirítear tacaí le haghaidh taighde agus oideachas idirnáisiúnta.   

Is é an toradh a bheidh ar bhaint amach rathúil na ngníomhartha atá bainteach leis an sprioc seo ná 
go mbeidh an Roinn agus a cuid gníomhaireachtaí ag obair i gcomhpháirt agus i gcomhairle chun na 
struchtúir chearta a chruthú, na beartais chearta a fhorbairt, úsáid a bhaint as na hionstraimí cearta 

cistiúcháin, na tacaí cearta seirbhíse a sholáthar agus ár gcúraimí a chomhlíonadh ar bhealach 
éifeachtach éifeachtúil.   

Rinneadh dea-dhul chun cinn sa bhliain 2019 ar an sprioc a bhaint amach. Sholáthraíomar raon leathan 
gníomhartha faoi Thionscadal Éireann 2040 chun tacú le riachtanais bhonneagair ar fud na hearnála. 

Leanamar leis an bPlean Forbartha Náisiúnta 2018-2027 a chur chun feidhme i ndáil le scoileanna, leis 
an ardoideachas agus leis an mbreisoideachas agus an oiliúint. I gcás scoileanna, áiríodh leis sin: 
leanúint leis an gclár fála láithreán; aghaidh a thabhairt ar an éileamh ar fhoirgnimh nua scoile agus 

ar mhéaduithe móra; ciste éigeandála/teagmhais a oibriú chun aghaidh a thabhairt ar éilimh 
bhonneagair nach rabhthas ag súil leo; tús a chur le Treoirchlár um Uasghrádú Éifeachtúlachta 
Fuinnimh do Scoileanna; dul chun cinn a dhéanamh ar an gClár Leasúcháin Scoileanna chun lochtanna 

struchtúracha a dheisiú i roinnt tionscadail mhearthógála; agus Scéimeanna nua Oibreacha Samhraidh 
agus Mionoibreacha a sholáthar.   

Ba é a bhí i gceist le cur i bhfeidhm Thionscadal Éireann 2040 san earnáil scoileanna sna blianta 2018 
agus 2019 ná 139 dtionscadal tógála san iomlán a bhfuil luach tionscadail aonair os cionn €1m acu. 
Anuas air sin, bhí 401 tionscadal ar lú a luach ná €1m á dtógáil le linn na tréimhse. Ar chur i gcrích na 

540 tionscadal sin (139 dtionscadal agus 401 tionscadal), meastar go mbeidh níos mó ná 40,000 áit 
bhuan (bhreise agus athsholáthair) scoile ann agus go n-athsholáthrófar thart ar 600 foirgneamh 
réamhdhéanta.  

Laistigh den earnáil ardoideachais agus den earnáil breisoideachais agus oiliúna, rinneamar na nithe 
seo: chuireamar tús le soláthar faoin gClár Comhpháirtíochta Príobháidí Poiblí chun cur leis an 

acmhainn atá ann in Ollscoileanna Teicneolaíochta/Institiúidí Ardoideachais; rinneamar dul chun cinn 
ar Thionscadail Chomhpháirtíochta Príobháidí Poiblí Ghráinseach Ghormáin a thógáil; chinntíomar go 
gcuirtear tosaíochtaí um ghníomhú ar son na haeráide san áireamh le linn bonneagar ardoideachais a 

fhorbairt; thacaíomar le méadú acmhainne agus le riachtanais eochairscileanna trí dhul chun cinn a 
dhéanamh ar an gCiste Bonneagair Straitéiseach Ardoideachais agus le feabhsuithe in Institiúidí 

Teicneolaíochta agus in Ollscoil Teicneolaíochta Bhaile Átha Cliath trí dheontais chaipitil ab fhiú €10 

milliún san iomlán a sholáthar; agus sholáthraíomar cistiú caipitil breise ab fhiú níos mó ná €7.5 milliún 
do naoi nInstitiúid Teicneolaíochta agus d’Ollscoil Teicneolaíochta Bhaile Átha Cliath chun tacú le 
trealamh printíseachta ceardaíochta a nuachóiriú. Ar leithligh ón gcistiú sin, ceadaíodh leithdháileadh 

caipitil ab fhiú €18.75 milliún d’Institiúid Teicneolaíochta Chorcaí chun mór-uasghráduithe foirgnimh 
agus mór-athchóirithe foirgnimh a éascú.  

Rud a chumasaíonn seirbhísí oideachais agus oiliúna go mór is ea na struchtúir chearta airgeadais 
agus chóras a bheith i bhfeidhm. Sa bhliain 2019, bhaineamar leas as buiséad €10.9 billiún (dá raibh 
€941 mhilliún le húsáid le haghaidh caiteachas caipitil) chun roinnt gníomhartha tosaíochta a 

dhéanamh. Áiríodh leo sin: teimpléad caighdeánaithe ráiteas airgeadais atá ag teacht le caighdeáin 
tuairiscithe airgeadais a thabhairt isteach d’ionaid oideachais; seirbhísí párolla  agus pinsean a 
sholáthar do 125,000 íocaí; cistiú caipitíochta scoile ab fhiú €383 mhilliún a sholáthar; athbhreithniú 

a dhéanamh ar an gcóras iompair iar-bhunscoile trí aird a thabhairt ar an méadú sa líon paisinéirí 
lamháltais; agus teagmháil a dhéanamh le lucht bainistíochta agus foireann na mBord Oideachais agus 
Oiliúna chun struchtúr eagrúcháin leasaithe do Bhoird Oideachais agus Oiliúna a shaothrú. Chomh 

maith leis sin, mhéadaíomar an líon scrúduithe Stáit a mharcáiltear ar líne agus sholáthraíomar amlíne 
bhreisithe le haghaidh achomhairc Ardteistiméireachta.     

Le linn dúinn leanúint leis an tsamhail cistiúcháin ardoideachais a athchóiriú, d’fhorbraíomar an Ciste 
Feidhmíochta Ardoideachais agus chuireamar cistí nua chun feidhme le haghaidh ceannaireacht agus 
forbairt acmhainne in Institiúidí Ardoideachais, le haghaidh forbairt acmhainne teagaisc agus 

foghlama in Institiúidí Ardoideachais agus le haghaidh taighde agus nuálaíocht in Institiúidí 
Teicneolaíochta agus in Ollscoileanna Teicneolaíochta. Bhunaíomar Líonra Taighde Ollscoileanna 

Teicneolaíochta chun creat cistiúcháin sa todhchaí a fhorbairt don earnáil Ollscoileanna 
Teicneolaíochta. Tá an Coimisiún Eorpach ag déanamh athbhreithniú ar roghanna beartais le haghaidh 
cistiú ardoideachais foriomlán agus, ag teacht sna sála ar an obair sin, déanfaimid athbhreithniú ar an 

Scéim Táillí in Aisce san Ardoideachas. Ar an iomlán, forbraíodh an tírdhreach ardoideachais trí Chiste 
€90m um Ollscoileanna Teicneolaíochta a Athrú ó Bhonn a leithdháileadh sa bhlia in 2019. Anuas air 
sin, d’fhógraíomar an Tionscnamh Caipitil Dhaonna ab fhiú €300 milliún agus Colún Scileanna agus 

Buanna de chuid Poist sa Todhchaí – Éire. Ba é an aidhm a bhí leis sin ná cur ar chumas ollscoileanna, 
coláistí agus institiúidí teicneolaíochta cúrsaí nua a fhorbairt agus nuálaíocht a bhrú chun cinn sa 
tréimhse 2020-2024.  

Cuireadh ról na bhfostóirí i rannchuidiú leis an soláthar seirbhísí oideachais agus oiliúna ar bhonn 
foirmiúil trí phróiseas struchtúrtha chun go bhfaighfí a n-ionchur i gcinntí tábhachtacha caiteachais a 

bhaineann leis an gCiste Náisiúnta Oiliúna.  

Rinneamar tuilleadh dul chun cinn ar sheirbhísí comhroinnte agus ar sholáthar láraithe chun córais 

bhainistíochta a neartú ar fud seirbhísí éagsúla sa Roinn agus san earnáil. Beart tábhachtach ar 
thugamar faoi ba ea tús a chur le seirbhís chomhroinnte párolla a oibriú do Bhoird Oideachais agus 
Oiliúna agus dul chun cinn a dhéanamh ar phleananna le haghaidh seirbhís chomhroinnte airgeadais 

do Bhoird Oideachais agus Oiliúna a chur chun feidhme de réir a chéile. Rinneadh dul chun cinn i dtaca 
leis an ardoideachas, áit a ndearnadh mionléarscáiliú agus mionanailís ar phróisis reatha phárolla agus 
bhainistíochta acmhainní daonna agus ar forbraíodh plean cur chun feidhme chun dul chun cinn a 

dhéanamh ar sheirbhísí comhroinnte laistigh di. Dhíríomar freisin ar sheirbhísí inmheánacha, agus 
d’fhorbraíomar réiteach roghnaithe chun feidhm párolla na Roinne a uasghrádú de réir caighdeáin 
chomhroinnte seirbhíse. Is é an toradh a bheidh air sin ná go mbeidh seirbhís níos éifeachtúla agus 

níos éifeachtaí ann do na mílte daoine, idir mhúinteoirí agus mhúinteoirí ar scor, a fhaigheann 
íocaíochtaí tríd an gcóras sin. D’fhonn tacú tuilleadh le soláthar poiblí san earnáil, rinneadh dul chun 
cinn sa bhliain 2019 ar obair chun feidhmeanna soláthair a ailíniú agus iad a chomhtháthú ina seirbhís 

chomhroinnte soláthair aonair, rud a bhí le cur i gcrích sa bhliain 2020.  

Sholáthraíomar bearta éagsúla chun feabhas a chur ar rialachas ar fud na hearnála oideachais. Áiríodh 

leo sin: creat a fhorbairt le haghaidh cur chuige comhtháite straitéiseach a ghlacadh i leith an 
oideachais threasaigh; tuairisc a thabhairt ar fhionnachtana na n-athbhreithnithe rollacha i 
gcomhlachtaí faoi choimirce na Roinne agus forbairt a dhéanamh ar na ceachtanna a foghlaimíodh 

uathu; obair chun seirbhísí tacaíochta faoi chistiú na Roinne a ailíniú leis an gCreat Rialachais d’Ionaid 
Oideachais; agus téarmaí agus coinníollacha fostaíochta do mhúinteoirí agus do chúntóirí riachtanas 
speisialta a fhoilsiú chun tacú le baill foirne agus le ceannairí scoile.    

Chuireamar feabhas ar an léiriú agus an anailís ar ár sealbhaíocht sonraí agus ar an mbonn fianaise 
chun críocha pleanála. Mar chuid den obair sin, d’fhoilsíomar réamhrolluithe contaebhunaithe agus 

na “Táscairí Oideachais d’Éirinn” don earnáil uile, agus d’fhorbraíomar réamh-mheastacháin 
réigiúnacha rollúcháin agus samhail chun an soláthar múinteoirí agus an t-éileamh orthu a thuiscint.  

Chomh maith leis sin, d’oibríomar i gcomhar leis an Roinn Caiteachais Phoiblí agus Athchóirithe chun 
treisiú tuilleadh leis an mbonn fianaise maidir le caiteachas poiblí ar oideachas agus scileanna.   

Ag teacht sna sála ar an Rialachán Ginearálta maidir le Cosaint Sonraí (an Rialachán Ginearálta) a 
thabhairt isteach sa bhliain 2018, leagadh an-bhéim sa bhliain 2019 ar chomhlíonadh an Rialacháin 
Ghinearálta a chinntiú. Neartaíomar rialachas agus bainistíocht acmhainní sonraí na Roinne trí 

Chreataí um Rialachas agus Bainistíocht Sonraí Corparáideacha, Straitéis Sonraí agus clár um 
Chomhlíonadh Rialachais Sonraí a fhorbairt.    

Leanamar le freagairt don tionchar féideartha a bheidh ag an mBreatimeacht ar an earnáil agus, i 
gcomhar le comhpháirtithe, mhaoirsíomar cur chun feidhme an chuspóra “Oideachais Chomhroinnte” 
faoin gClár PEACE IV ón Aontas Eorpach (2014-2020) sa spriocréigiún, mar atá Tuaisceart Éireann agus 

na sé chontae teorann.  

  

  

  

5.1   Eochairtháscairí ar dhul chun cinn agus rath do Sprioc 5 sa bhliain 2019  

Réimse beartais  Táscaire  Tomhas  

Acmhainn agus bealaí le 

haghaidh Iompar Scoile  

An líon bealaí iompair scoile  6,856 (2018)  

An líon daltaí príomhshrutha atá 

ag úsáid iompar scoile  

104,704 (2018)  

An líon daltaí a bhfuil riachtanais 

speisialta oideachais acu agus 

atá ag úsáid iompar scoile  

12,751 (2018)  

An líon scoileanna  An líon bunscoileanna  3,240 (2019)  

An líon iar-bhunscoileanna  723 (2019)  

An líon soláthraithe 

breisoideachais agus oiliúna agus 

ardoideachais  

An líon soláthraithe  

breisoideachais agus oiliúna atá 

cláraithe le Dearbhú Cáilíochta 

agus Cáilíochtaí Éireann  

365 (2018)  

An líon Institiúidí agus coláistí 

tríú leibhéal a fhaigheann cistiú 

ón Údarás um Ard-Oideachas  

18 (2018)  

An líon Ollscoileanna tríú 

leibhéal a fhaigheann cistiú ón 

Údarás um Ard-Oideachas  

7 (2018)  

Clár Caipitil  An líon áiteanna buana breise  

(bunscoil)  

6,718 (2019)  

An líon áiteanna buana breise  

(iar-bhunscoil)  

4,287 (2019)  

 Breisoideachas agus Oiliúint,  

Ardoideachas   

Tá 10 dtionscadal á dtógáil, 

ar cuireadh dhá cheann 

díobh i gcrích (2019)  

  

  


